
АДЫГЕЙ. Республикэм и Iэтащхьэ 
Къум пIыл Мурат Адыгейм и Лъэпкъ му-
зейм щаIущIащ дзэм къулыкъу щы-
зыщIэхэм я анэхэмрэ я щхьэгъусэхэм- 
рэ. Кърагъэблэгъахэм иратащ «Адыгэ 
Республикэм и ЛIыхъужьхэм я щхьэ -      
гъу сэхэр» сурэт альбомхэр. ЗэIущIэм   
щытеп сэлъыхьащ дзэм къулыкъу щызы-
щIэ хэмрэ абыхэм я унагъуэхэмрэ защIэ-
гъэкъуэным, жылагъуэ-хэкупсэ зэ   щIэ-
хъе еныгъэхэм зегъэужьыным ехьэлIа 
Iуэхухэм.

ЗИ гугъу тщIы альбомыр ягъэхьэзырри 
къыдагъэкIащ щIыналъэм и Iэтащхьэм и 
жэрдэмкIэ. Абы хыхьащ республикэм и 
цIыхубз плIыщIым, мы зэманым дзэ Iуэху 
хэхар щекIуэкI щIыпIэхэм щыIэ я щхьэ-
гъусэхэм я фащэ екIухэр ящыгъуу зытра-
гъэха сурэтхэр. Дэтхэнэ сурэтми щIыгъущ 
бзылъхугъэхэм  я щхьэгъусэхэм хуагъэхьа 
письмохэри.

КъумпIыл Мурат къыхигъэщащ апхуэдэ 
хэкупсэ Iуэхухэмрэ проектхэмрэ мыхьэнэ-
шхуэ зэраIэр, дзэм къулыкъу щызыщIэхэр 
дэIыгъынымрэ жылагъуэр къуэтынымкIэ. 

ЩIыналъэм гулъытэшхуэ щыхуащI мы 
зэманым Хэкум и щхьэхуитыныгъэр зы-
хъумэхэмрэ абыхэм я унагъуэхэмрэ сыт и 
лъэныкъуэкIи защIигъэкъуэным. Мэкъуа-
уэ  гъуэм къыщыщIэдзауэ а лэжьыгъэр 
зэщIегъэуIуэ «Хэкум и хъумакIуэхэр» къэ-
рал фондым республикэм щиIэ къудамэм. 
НобэкIэ абы зыхуагъэзащ цIыху 400-м нэ-
сым. 

                   Спортыр узыншагъэм
и лъабжьэщ

КЪЭРЭШЕЙ-ШЭРДЖЭС. Республикэм 
щагъэлъэпIащ Физическэ щэнхабзэм и 
махуэр. Абы ехьэлIауэ екIуэкIащ «Спор-
тым и хэку» урысейпсо марафоныр,  
спорт сменрэ  ар фIыуэ зылъагъухэу 
 300-м щIигъурэ зэхуэзышэсар.  

  
«КЪЭРЭШЕЙ-ШЭРДЖЭСЫМ щып сэу-

хэр, спортымрэ гъащIэ узыншэмрэ ди-
хьэххэр щызэхуэсащ «Нарт» стадионым, 
къэралым и спорт махуэшхуэ нэхъыщхьэр 
ягъэлъэпIэну. Гуапэщ ди спортсменхэм 
ехъулIэныгъэ лъагэхэр урысейпсо, дуней-
псо  зэхьэзэхуэхэм зэрыщызыIэрагъэхьэр. 
Спортым зезытхэр, физическэ щэнхабзэр  
зи гъащIэм и Iыхьэ зыщIхэр республикэм 
илъэс къэс нэхъыбэ щохъу», - щитхащ 
КъШР-м и Iэтащхьэ Темрезов Рашид и 
Telegram-каналым.

Республикэм и Iэтащхьэм къыхигъэщащ 
спортымрэ физическэ щэнхабзэмрэ зе-
гъэужьыным Къэрэшей-Шэрджэсым гу-
лъытэ хэха зэрыщыхуащIыр. Яухуэ иджы-
рей мардэм къитIасэ спорт утыкухэр, физ-
культурэ-узыншагъэр щрагъэфIакIуэ ком-
плексхэр, даIыгъ спортсменхэмрэ абыхэм я 
тренерхэмрэ.   

Спорт махуэшхуэр ирагъэкIуэкIыным теу-
хуа Iуэхум зыщIагъэкъуащ КъШР-м  Мэкъу-
мэш хозяйствэмкIэ, СпортымкIэ и минис-
терствэхэм,  «Спортым и хэку» урысейпсо 
марафоным хыхьэу.

УЭРДОКЪУЭ   Женя.

 Республикэм и Iэтащхьэ КIуэ-
кIуэ Казбекрэ дзэ Iуэху хэхам хэт-
хэм зы щIэзыгъакъуэ Къэрал фон-
дым и къудамэу Къэбэрдей-Балъ-
къэрым щыIэм и унафэщI Дадэ 
МуIэедрэ лэжьыгъэ IуэхукIэ зэ-
хуэзащ. 

ЗЭIУЩIАХЭР тепсэлъыхьащ дзэм 
 къулыкъу щызыщIэхэм зыкъызэры -
хуагъазэ лъэIухэм япкъ иткIэ уна фэ 
зэ рызэIэпах щIыкIэм. Респуб ликэм 

Урыс чыристан диным хыхьэ Псыхуабэ, Черкесск 
епархием и унафэщI, Налшык округыр зи нэIэ щIэт дин 
лэжьакIуэ Бобылёв Валентин мы махуэхэм илъэс 60 
зэрырикъуамкIэ ехъуэхъуащ КъБР-м и Iэтащхьэ 
КIуэкIуэ Казбек. 

 РЕСПУБЛИКЭМ и УнафэщIым и хъуэхъу псалъэм 
къыщыхигъэщащ Бобылёвым щIыналъэм папщIэ куэд 
зэры ху зэ фIэкIыр. КъБР-м щыпсэу лъэпкъхэм я гъащIэр 
псэукIэ хабзэ узыншэм къытенэным, динрэ лъэпкъкIэ 
зэщхьэщыкI цIыхухэм я зэхуаку зэгурыIуэ дэлъыным, щIа-
лэгъуалэр гъуэгу пэжкIэ унэтIа хъуным, жылагъуэр зэкъуэ-
тыным хэлъхьэныгъэшхуэ хуищIащ Бобылёв Вален-         
тин. 

КIуэкIуэ Казбек дин лэжьакIуэм фIыщIэ хуищIащ Къэ -
бэрдей-Балъкъэрри Урысейри ефIакIуэмэ нэхъ къищтэу, 
ар илъэс куэд щIауэ и гуащIэм зэрыщымысхьым папщIэ 
икIи дяпэкIи узыншэу дунейм тетыну, насыпрэ фIыгъуэрэ 
щы мыщIэну ехъуэхъуащ. 

Республикэм и Iэтащхьэм унафэ къыдигъэкIащ 
Бобылёв Валентин Николай и къуэм «Къэбэрдей-Балъ-
къэр Республикэм и пащхьэм щиIэ фIыщIэхэм папщIэ» 
орденыр иратыну.

КIуэкIуэ Казбек зригъэлъэгъуащ 
Налшык къалэ гъуэгу лэжьыгъэхэр 
зэрыще кIуэ кIымрэ жылагъуэ щIы-
пIэхэмрэ зэIу зэ пэщ зэращIымрэ.

МЫ гъэм лэжьыгъэшхуэу къапэ-
щылъ хэм ящыщ зыщ Осетинскэ уэра-
мым щекIуэкI зэгъэпэщыжыныгъэ-
хэр. Абы хохьэ гъущI гъуэгу вокзалым 
и гупэ къит утыкумрэ гъуэгу зэ хэ кIы-
пIэм и гъунэгъу щIыналъэ хэмрэ.

Вокзалым къепха щIыпIэр иджырей 
 мардэхэм тету зэIузэпэщ ящIынущ. 
Абдеж щаухуэнущ машинэ къэувы Iэ-
пIэхэр, щхъуан тIагъэр зэбэкI лъэс лъа-
гъуэхэр къы щы зэрагъэпэщэнущ, ихъу-
реягъыр уэздыгъэхэмкIэ ягъэнэху-
нущ, апхуэдэуи архитектурэ и лъэ-
ныкъуэкIи ягъэщIэрэщIэнущ. 

Къалэм и уэрамищым - Къэбэр-
дейм, Осетинскэм, Щоджэным и       
цIэр зезыхьэм - гъуэгу лэжьыгъэхэмрэ 
абы пэгъунэгъу щIы пIэхэр зэIузэпэщ 
зэращIынумрэ къищынэ мыщIауэ, 
хьэуам хэту абыхэм ирикIуэ уэздыгъэ 
кIап сэ хэр щIы щIагъым щIэлъу 
 яу къуэ д иижынущ «Уафэ къабзэ» про-
граммэм ипкъ иткIэ. Осетинскэ, 

Щоджэным и цIэр зезыхьэ уэрамхэм 
щIыпIэ щхьэхуэхэм деж гъуэгухэр  
нэхъ бгъуэ щащIынущ. Къалмыкъым 
и уэрамым иIэ автобус  къэувыIэпIэ- 
хэр къагъэщIэрэщIэжынущ, абырэ Бу-
даевым и цIэр зезыхьэ уэрамымрэ          
я зэхэкIыпIэм, ГИБДД-м и чэнджэщ-
кIэ светофор щагъэувынущ, абы и 
фIыгъэкIи автотрассэр нэхъ шына-
гъуэншэу щытынущ.

Руставели, Мэзлом я цIэхэр зе-
зыхьэ уэ рамхэм гъуэгу лэжьыгъэхэр 
 щы  зэфIэкIащ. Машинэ щызекIуэ 
 гъуэгур, уней пщIантIэхэм я ды хьэ-
пIэхэр зэрагъэпэщыжащ, лъэс зе-
кIуа пIэхэр, щхъуан тIагъэкIэ къы-
хэгъэ кIа щIы пIэхэр зэIузэпэщ ящIы-
жащ,  уэ здыгъэхэр фIадзащ, хабзэм 
тету  гъуэгум узэрыщызекIуэнур къэ-
зы гъэ лъагъуэ да мыгъэхэр трагъэу-
ващ.

Пятигорскэ, Нэхущым и цIэр зезыхьэ 
уэрамхэм машинэ щызекIуэ гъуэгум-
рэ лъэс лъагъуэмрэ телъ асфальтыр, 
уэздыгъэхэр зэрахъуэкI. Мы илъэсым 
2-нэ Таман Дивизэм и уэрамми гъуэгу 
лэжьыгъэхэр щрагъэкIуэкIыну я му-
радщ.

КъБР-м и Правительствэм и УнафэщI 
Мусуков Алий иджыблагъэ зэIущIэ ири-
гъэкIуэкIащ. 

РЕСПУБЛИКЭ унафэщIхэм къащтащ 
«ЦIыхухэм защIэгъэкъуэным, псэукIэр 
егъэ   фIэкIуэным зи Iуэхур хуэгъэпсахэм я 
реестрым хагъэхьа хьэрычэтыщIэхэмрэ 
илъэс 25-м нэс я ныбжьыр иту хьэрычэт 
Iуэху мащIэрэ курытрэ къызэIузыхахэмрэ 
ахъшэ саугъэт зэрырат щIыкIэм зэхъуэ-
кIыныгъэхэр хэлъхьэным теухуауэ»  КъБР-м 
и Правительствэм и унафэм и проектыр.

- УФ-м Экономикэ зыужьыныгъэмкIэ и 
министерствэм 2021 гъэм гъатхэпэм и        
26-м къыдигъэкIа «Хьэрычэт Iуэху мащIэрэ 
курытрэ защIэгъэкъуэн  папщIэ, УФ-м и 
щIыналъэхэм я бюджетым ирагъэхь субси-
диехэр зэрагъэзэ щIапхъэ мардэхэр гъэбел-
джылынымрэ зи щхьэ Iуэху къы зэзыгъэ пэ-
щыжахэм  налог хэха яхуэгъэувынымрэ теу-
хуауэ» унафэ №142-м къыщыгъэлъэгъуащ 
зи гугъу тщIы ахъшэ саугъэтыр зэрат щIы-
кIэр. Апхуэдэуи къэралыр зыдэзыгъэIэ пы-
къуну хуейм налогхэмкIэ, къуэдыхэмкIэ сом 
мини 3-м нэхъыбэ щIыхуэ ятелъ зэрымы-
хъунур абы къыщыхьащ», - жи Iащ КъБР-м 
экономикэ зыужьыныгъэмкIэ и министр Ра-
хаев Борис. 

«Къэбэрдей-Балъкъэрым коммуналь нэ 
Iуэхутхьэбзэхэмрэ къащта пэшхэм я 
бэджэндыпщIэр яхуетыным хуэгъэзауэ 
2023 гъэм субсидиехэр къэзыхьыну хуи-
тыныгъэ зиIэхэр зэрагъэбелджылы жып-
хъэм и IуэхукIэ» КБР-м и Правительствэм и 
унафэм и проектым тепсэлъыхьащ  КъБР-м 
ухуэныгъэмрэ псэупIэ-ком муналь нэ Iэна-
тIэмкIэ и министр Бэрбэч Алим.  Абы зэры-
жиIамкIэ, жыпхъэхэр зэхагъэуващ КъБР-м 
Тарифхэмрэ псэупIэ кIэ лъыплъыныгъэмкIэ 
и къэрал комитетым коммунальнэ Iуэху 
тхьэбзэхэм пэ кIуэу 2023 гъэм игъэува уа-
сэмрэ унэхэр зэрагъэплъ пIалъэр ма-
зиблым тещIыхьауэ зэраубзыхуамрэ къэ-
лъытауэ. Абы ипкъ иткIэ, республикэм 
щыпсэухэм ды зэрыт илъэсым коммуналь-
нэ Iуэхутхьэбзэхэм я уасэхэмкIэ зэрызыщIа-
гъэкъуэну ахъшэр бюджетым къыщалъы-
тащ икIи ар сом мелуани 171-рэ мин 602-рэ 
мэхъу. 

ЗэIущIэм къыщащтащ Къэбэрдей-Балъ-
къэр Республикэм «Къалэхэр зэ Iузэпэщ 
щIын» и къэрал программэм зэхъуэкIыны-
гъэхэр хэлъхьэным теухуауэ» КъБР-м и 
Правительствэм и унафэм и проектыр. 
Дэфтэрым дыщIагъуащ къэ рал програм-
мэр зэрагъэзащIэм цIыхухэр щыгъуазэ 
щIыным теухуа гуэдзэныр.

ЩIыналъэ унафэщIхэр арэзы техъуащ 
«КъБР-м Транспортымрэ гъуэгу IэнатIэмкIэ 
и министерствэм теухуа гуэ дзэным и Iыхьэ 
етхуанэмрэ 2013 гъэм  гъатхэпэм и 19-м        
КъБР-м и Правительствэм къыдигъэкIа 
унафэ №92-ПП-м и пункт еплIанэмрэ зэ-
хъуэкIыныгъэхэр хэлъхьэным и IуэхукIэ» 
КъБР-м и Пра вительствэм и унафэм и про-
ектым.  КъБР-м транспортымрэ гъуэгу Iэна-
тIэмкIэ и министр ДыщэкI Аслъэн зэрыжи-
IамкIэ, дэфтэрыр ягъэхьэзыращ «УФ-м и 
автомобиль гъуэгухэмрэ абыхэм ехьэлIа 
лэжьыгъэхэмрэ» Федеральнэ Законыр 
къы зэрыдагъэкIамрэ Урысей Федерацэм и 
акт щхьэхуэхэм зэхъуэкIыныгъэхэр зэ ры-
халъхьамрэ къыхэкIыу. Ахэр къэлъы тауэ 
ягъэбелджылыжащ КъБР-м Транспортым-
рэ гъуэгу IэнатIэмкIэ и министерствэм и 
пщэрылъхэмрэ хуитыныгъэ хэмрэ.

Апхуэдэуи министрыр къытеувыIащ 
 КъБР-м и Правительствэм и гъэтIы лъыгъэ 
фондым къыхэкIыу КъБР-м Транспортымрэ 
гъуэгу IэнатIэмкIэ и министерствэм эконо-
микэм епха Iуэхухэр къызэригъэпэщын па-
пщIэ, хухах бюджет ахъшэм.

ЗэIущIэм зэхъуэкIыныгъэхэр щыхалъ-
хьащ «КъБР-м Къэрал ахъшэхэр, къэ рал 
щIы хуэмрэ бюджет зэхуаку зэхущы ты-
кIэхэмрэ щызэкIэлъыгъэкIуэн»,  «КъБР-м 
егъэджэныгъэм зыщегъэу жьын» къэрал 
программэхэм. КъБР-м егъэджэныгъэмрэ 
щIэныгъэмкIэ и министр Езауэ Анзор 
зэрыжиIамкIэ, дэф тэ рыр ягъэхьэзыращ 
егъэджэныгъэ IэнатIэм сом мелуан 15 
зэрыхухахам къы хэ кIыу. Ахъшэр зэрытра-
гуашэм теухуауэ министрыр къытеувыIащ 
нэгъуэщI зы дэфтэрми - «2023, 2024-2025 
гъэхэм ку рыт еджапIэхэр зэрырагъэфIэ-
кIуэну мылъ кур муниципальнэ щIыналъэ-
хэм я бюджетым зэрытрагуашэм халъхьэ 
зэ хъуэ кIыныгъэхэм теухуауэ» КъБР-м и 
Прави тельствэм и унафэм и проектым. Абы 
къы зэрыщыгъэлъэгъуамкIэ, сом мелуан      
15-р я зэхуэдитIу иратынущ Шэрэдж                    
районымрэ Бахъсэн къалэ округымрэ я 
щIыпIэ бюджетхэм. Мусуков Алий къы хи-
гъэщащ Аушыджэр къуажэмрэ Бахъсэн 
къа  лэмрэ я курыт еджапIэхэр зыхуей хуэ-
гъэзэн папщIэ яримыкъу ахъшэр зэрыра-
тыр.

ЗэIущIэм къыщащтащ «КъБР-м сабийхэм 
зэрызыщрагъэужь программэхэм дыщIа-
гъуахэр гъэзэщIэнымкIэ къэрал Iуэхутхьэб-
зэхэр къызэрызэрагъэпэщ щIы  кIэр гъэбел-
джылыным теухуауэ»  КъБР-м и Правите-
льствэм и проектри.

БАГЪЭТЫР Луизэ.

КъБР-м и Iэтащхьэр лэжьыгъэ IуэхукIэ хуэзащ              
КъБР-м егъэджэныгъэмрэ щIэныгъэмкIэ  и министр 
Езауэ Анзор. Ахэр тепсэлъыхьащ еджапIэ щIэтIысх ьэ-
жыгъуэм зэрызы хуагъэхьэзырым. 

МИНИСТРЫМ жиIащ курыт еджапIэхэр, щIэныгъэ гуэ-
дзэн щрагъэгъуэт IуэхущIапIэхэр, колледжхэр фокIадэм и 
1-м зэрыхуэхьэзырыр лэжьакIуэ гупым къызэрапщытэр, 
шынагъуэншагъэр къызэгъэпэщыным гулъытэ нэхъыбэ 
зэры хуащIыр. НобэкIэ абыхэм я процент 90-р комиссэм 
къызэрызэхикIухьар жиIащ Езауэм. 

ЕгъэджакIуэхэм я шыщхьэуIу зэIущIэшхуэр мы мазэм и          
22-м зэрекIуэкIынум, ар къызэрызэрагъэпэщыну щIыкIэм 
къытеувыIащ къулыкъущIэхэр. 

IэщIагъэ щрагъэгъуэт курыт еджапIэхэм нэхъри зегъэу-
жьыныр дызэрыт зэманым зэрыIэмалыншэр жаIэри, 
«Профессионалитет» зэпеуэм щытекIуэу федеральнэ 
ахъшэ къызыхуаутIыпща гуманитар-техникэ, агро-
промышленнэ колледжхэр зыхуей-зыхуэфI теухуауэ я 
Iуэхур  я мылъку-техникэ лъабжьэр зэрырагъэфIакIуэр 
къы хагъэщащ. Абы  папщIэ республикэм къыIэрыхьащ 
сом мелуани 160-рэ. 

ЗэIущIэм и кIэухым министрым КIуэкIуэ Казбек ириты-
жащ Налшык къалэ дэт школ-интернат №1-м и еджа-
кIуэхэм я  тыгъэхэр: гъущIым, пхъэм къыхэщIыкIахэмрэ          
Iуащхьэмахуэ къызэрыщ сурэт щхъуэкIэплъыкIэ дахэмрэ. 
Iэтащхьэр цIыкIухэм ИлъэсыщIэм и пэ къихуэу щахуэзат 
«ХъуэпсапIэхэм я псей» зэIущIэм.

ЛъэIу псори
ягъэзащIэ

Бахъсэн щIыналъэм къыщапщытащ «Псы къабзэ» 
къэрал пэхуэщIэм хиубыдэу цIыхухэр зэфэну псымкIэ 
къызэгъэпэщыным теухуауэ ирагъэкIуэкI лэжьыгъэхэр 
здынэсар.

 
А IУЭХУМ зыщагъэгъуэзэну щIыналъэ администрацэм и 

Iэтащхьэ Балъкъыз Артур зи пашэ гупыр щыIащ Къулъ-
къужын Ипщэ, Къулъкъужын Ищхъэрэ, Куба къуажэхэм. 
Абыхэм зыхуей щыхуагъэзащ псы зрикIуэ бжьамийхэр, псы 
къыщIэ шыпIэщIэ щаухуащ.

Районым и унафэщIыр къуажэдэсхэм яIущIащ, ахэр 
псыкIэ сыт хуэдэу къызэгъэпэщами и нэкIэ зригъэлъагъун 
папщIэ. Абыхэм псыкIэ гукъеуэ зэрамыIэжыр жаIащ икIи ар 
зи фIыщIэ республикэ, район унафэщIхэм фIыщIэ ин къы- 
хуащIащ.

Фигу къэдгъэкIыжынщи, зи гугъу тщIа лъэпкъ пэхуэщIэм 
хиубыдэу, щIыналъэм щаухуащ псы жапIэщIэу километ-            
ри 10, псы къыщIэшыпIэ. Абы трагъэкIуэда сом мелуан 24, 
4-м щыщу сом мелуани 8-р щIыналъэ бюджетым къы-
хэкIащ. ЗэфIагъэкIа лэжьыгъэхэм я фIыгъэкIэ жыла гъуэдэс 
мини 3-м щIигъур псыкIэ тэмэму къызэгъэпэща хъуащ.

«ГъуэгуфI шынагъуэншэхэр» лъэпкъ пэхуэщIэм и лъэны-
къуэкIэ зыхуей хуэзэу зэрагъэпэщыжащ щIыналъэ мыхьэ-
нэ зиIэ Куба - Псыхъурей - Крем-Константиновкэ - Къызбрун 
-1 - Къулъкъужын Ипщэ гъуэгур, километр 11-м щIигъу зи 
кIыхьагъыр. А лэжьыгъэхэм сом мелуан 84-рэ трагъэ-
кIуэдащ. Абы и  мызакъуэу, сом мелуан 540-рэ и уасэ 
лэжьыгъэ иращIылIащ къуажэ кIуэцI, къуажэ щхьэхуэхэр 
зэ пы зыщIэ гъуэгухэм. Бахъсэн щIыналъэм мы илъэсым зэ-
рыщIидзэ -рэ щагъэхьэзыращ цIыхухэм я псэуныгъэр сыт и 
лъэны  къуэкIи езыгъэфIакIуэ ухуэныгъэ зэмылIэужьы-
гъуэхэм ехьэлIауэ сом мелардитI и уасэ пэхуэщIэ-убзыхуны-
гъэу 68-рэ.

ХьэтIохъущыкъуей, Ислъэмей, Зеикъуэ, Кыщпэк, Къу лъ-
къужын Ищхъэрэ, Бахъсэнёнкэ, Псыхъурей, Къубэ-Тэбэ, Ку-
ба къуажэхэм дэт курыт еджапIэхэм я спортзалхэр гъэ 
еджэгъуэщIэм ирихьэлIэу зэрагъэпэщыжащ икIи зы хуеину 
псомкIи къызэрагъэпэщащ. А лэжьыгъэхэм трагъэкIуэ- 
дащ сом мелуан 16-м щIигъу. Куба къуажэм щаухуэ цIыху 
500-м тещIыхьа курыт школ. Абы трагъэкIуэдэнущ сом              
мелуан 411-рэ. «ЦIыхухэм япэ медицинэ Iуэхутхьэбзэхэр  
щыхуащIэ IуэхущIапIэхэр ухуэн» лъэпкъ проектым и фIы-
гъэкIэ а  къуажэм дащIыхьынущ амбулаторэщIэ.

Бахъсэн щIыналъэм щыпсэу цIыху 11-м я псэуныгъэр 
егъэфIэкIуэным теухуауэ къэрал дэIэпыкъуныгъэ иратащ,         
а мылъкумкIэ унэ къащэхунуми яухуэнуми хуиту. Апхуэдэу 
зыдэIэпыкъуахэм яхэхуащ зи узыншагъэкIэ хуэмыщIахэр, 
сабий ныкъуэдыкъуэ зыпI унагъуэхэр, зауэм и ветеранхэр                 
е абыхэм я щхьэгъусэ фызабэу къэнахэр.

ШЭРЭДЖ  Дисэ.

ЩIэтIысхьэжыгъуэм
зыхуагъэхьэзыр

Бобылёв Валентин йохъуэхъу

ЗэрекIуэкIым
зыщегъэгъуазэ

Арэзы  зытехъуа  зэхъуэкIыныгъэхэр
Псори щIащIэр 

цIыхухэрщ

и Iэтащхьэм и унафэкIэ щIыпIэ, 
къалэ администрацэ къэс пэш 
щхьэхуэрэ лэжьапIэ IэнатIэ хэхарэ 
къыщызэIуахащ, фондым дэлэ жьэ-
ныр зи къалэн унафэщIхэм я къуэ-
дзэхэри IэнатIэм пэрагъэуващ. 

КъБР-м щыIэ фондым и къудамэр 
щылэжьэну унэри зэрагъэпэщ. Метр 
зэбгъузэнатIэ 1000 зи инагъ ухуэны-
гъэр  мэкъуауэгъуэм и 1-м ирихьэ-
лIэу зэрахьащ, иджыпсту пэшхэм Iэ-
мэпсымэрэ унэ лъащIэрэ щIагъэувэ, 
и пщIантIэри зыхуей  хуагъазэ. 

Дадэ МуIэед Iэтащхьэр щыгъуазэ 
ищIащ лъэIу 675-м пэджэжу, фон-
дым уна фэ щхьэхуэхэр къызэрищ-
тар, иужькIэ къатахэми зэрелэ-
жьыр. 

КIуэкIуэ Казбек унафэ ищIащ 
Дзэ Iуэху хэхам хэтхэмрэ абыхэм я 
уна гъуэхэмрэ зыщIэгъэкъуэнымкIэ 
комис сэм и зи чэзу зэIущIэм зы хуа-
гъэ хьэ зырыну.

«Армия-2023» дунейпсо дзэ-
техникэ форумыр къыщызэ-
Iуахым хэтащ КъБР-м и Iэта-
щхьэ КIуэкIуэ Казбек. Ар мы 
махуэхэм щокIуэкI Кубинкэ 
щыIэ Урысейм IэщэкIэ Зэ щIэу-
зэда и Къарухэм я «Патриот»  
парк нэхъыщхьэм. 

УРЫСЕЙ Федерацэм и Пре-
зидент Путин Владимир зэIу-
щIэр къыщызэIуихым къы-
хигъэ щащ: «Урысейр хьэзырщ 
технологие, дзэ-техникэ я 
лъэны къуэкIэ дя пэкIэ нэхъ уб-
гъуауэ адрей къэ ралхэм 
ядэлэжьэну, зи лъэпкъ Iуэхур 
япэ изыгъэщхэм, зыужьы ны-
гъэм тегушхуауэ хуэкIуэхэм, 
сыт хуэдэ къэралми зэхуэдэу 
шынагъуэншагъэр къы  щы зэ-
гъэпэщыныр зыгъэнэхъыщ хьэ -
хэм гъусэ яхуэхъуну». 

Гъэлъэгъуэныгъэм хэтщ уры-
сей IуэхущIапIэу зы минрэ ны-
къуэрэ, абыхэм утыку кърахьэ-
нущ дзэ Iуэхум къыщагъэсэбэп 
техникэу мин 28,5-рэ. Абы хохьэ 
лъэщагъ ин зиIэ дзэ машинэ-
хэр, кхъухьлъатэхэр, вертолёт-
хэр, къэ  зылъэтыхь аппаратхэр, 
нэгъуэщIхэри. 

Зэхыхьэм нэгъуэщI къэралхэ-
ми ди хэкуми щыщу къыщы-
зэхуэсахэм иджырей мардэхэр 
зи лъабжьэ дзэ техникэр зэра-
лъагъум и мызакъуэу, щIэ ныгъэ-
практикэ конференцхэм хэтыну 
Iэмал яIэнущ, зэдэлэжьэнухэм 
зэгурыIуэныгъэхэр зэра щIы-
лIэфынущ. 

Къапщтэмэ, апхуэдэ Iуэхуу 
250-рэ щекIуэкIынущ фо-
румым. КIуэ кIуэ Казбек утыку 
кърахьахэм зыщигъэгъуэзащ, 
бронежилет, каскэ, дзэм къы-

щагъэсэбэп  вакъэ, нэгъуджэ, 
БПЛА къыщIэ зы гъэкI предпри-
ятэхэм я уна фэщI хэм яхуэзащ 
икIи зэры зэ дэлэжьэнум и Iэ-
малхэр яубзыхуащ, абыхэм 
къыщIагъэкIхэр республикэм 
къищэхуу, дзэ Iуэху хэхам щыIэ 
ди зауэлIхэм зэры хурагъэшэнум 
тепсэлъыхьащ. 

Iэтащхьэм къыхигъэщащ ди 
лъахэгъухэри апхуэдэ IуэхущIа-
пIэхэм зэрыщылажьэр и гуапэ 
зэрыхъуар. 

«Шэч хэмылъу, ди къэралым            
и зыхъумэжыныгъэ-промышлен-
нэ къарум зэрызиужьыр гуапэ 
 пщохъу. Абы и фIыгъэкIэ дапэ-
щIэ ты фынущ димыныбжьэгъу 
къэралхэм къытхуащI сыт хуэдэ 
лъакъуэпэщIэдзми,  ди цIыху хэ-
ри ихъумэфынущ, мамырыгъи 
зэтриублэфынущ», - жи Iащ 
КIуэкIуэ Казбек .

Нэхъ къарууфIэ мэхъу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ГушыIэ  зымыщIэр 
IэштIымкIэ  мауэ. 

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Адыгэ жыг хадэжьхэм 
я етIуанэ гъащIэр

ЛIэщIыгъуэ минхэм 
къапхыплъу

«Kavkazland» нэгузегъэужьыпIэ

Нэхъ пасэу 
пенсэм кIуащ 

анэ 480-рэ

Лъагъуныгъэ, щIэныгъэ, хуитыныгъэ

2022 гъэм илъэс 1000 ирикъуащ адыгэ 
тхыдэм и напэкIуэцI нэхъ цIэрыIуэхэм я 
зыр: урысыпщ Мстиславрэ пасэрей 
адыгэ хэм зэрахьэу щыта касог (кIа сэгъу) 
цIэмкIэ яцIыху пщы Ридадэрэ щы зэ-
пэщIэта зауэзэрылIыр. Абы ирихьэлIэу, 
Абазэ Хьэсэнрэ Котляров Викторрэ 
«Принт-Центр» тедзапIэм къыщыда-
гъэкIащ «Мстис лаврэ Ридадэрэ: лIэщIы-
гъуэхэм къапхыкI еплъыкIэ» зыфIаща, а 
къэхъукъащIэм теухуа дэфтэрхэр щы-
зэхуа хьэсыжа тхылъыр. 

Тхыдэм нэхъыфI дыдэу хуэпщIыфыну 
тыгъэр ар зыгурыбгъэIуэнырщ. БлэкIам 
дыхэмыIэбэжыф щхьэкIэ, дэ махуэ къэси 
диIэщ ди япэ итахэм я Iуэху зехьэкIэм, 
абыхэм псэукIэ хабзэу яIам теухуауэ тщIэр 
нэхъыбэ, нэхъ куу, нэхъ нэгъэса тщIыну. А 
лъэныкъуэмкIэ лъэбакъуэ купщIафIэ зэ-
гъусэу ячащ Абазэ Хьэсэнрэ Котляров 
Викторрэ. Мстиславрэ Ридадэрэ ятет-

«Адыгэ псалъэм» еджэ псоми къез-
гъэцIыхуну сыхуейт, фIыщIэ псалъэкIи 
захуэзгъэзэнут «Принт-Центр» тхылъ те-
дзапIэм и унафэщI Бекъул Iэниуаррэ 
абы и нэIэ щIэт гуп махуэмрэ. ИгъащIэм 
зэрымылъэгъуа цIыхуитIым я зэхуакум 
лъэмыжу дэлъ тхылъым гум бгъэдыхьэ 
теплъэ иIэмэ, ар къэщтэгъуафIэ, еджэ-
гъуафIэ мэхъу. А лъэныкъуэмкIэ арэзы 
дыкъэзыщI зэпыт мы IуэхущIапIэр 
лэжьыгъэм я къару емыблэжу зэрыб-
гъэдэтым и щыхьэт иджыри дыхъуащ- 
зи жинтыр сурэтым щыфлъагъу «Нал-
шык губампIэ» романыщIэр фи пащхьэ 
нитхьэныр къыдигъэхъулIащ. 

 ТЕПЛЪЭМ укъыфIэкIмэ, купщIэм я нэхъ 
къэщтэгъуафIэри тхылъ кIуэцIым икIуэ-
дэнкIэ мэхъу, ар тэмакъкIыхьу «зэлъы-
Iузыхын», нэгъуэщIу жыпIэмэ, абы ще-
кIуэкI Iуэхугъуэхэм зэхуэхъу-зэхуэмыхъу и 
лъэныкъуэкIэ якIэлъыплъын редактор 
щыщIэмэ. А лъэныкъуэмкIэ чэнджэщэ-
гъурэ тегъэгушхуэгъурэ тхуэхъуа ди лэжьэ-
гъу, ди щIыпIэм адыгэбзэкIэ къыщыдэкI 
тхылъыфI куэдым зи IэбэкIэ набдзэгуб-
дзаплъэр теплъагъукI журналист Щхьэ-
щэмыщI Изэ и цIэр къитIуэныр тфIэи-
гъуэщ. ДэIэпыкъуэгъу къытхуэхъуа дэт-
хэнэ зыми дунейм зэрытетрэ хьэрфу я нэ-
гум щIэкIам хуэдиз фIыгъуэрэ насыпрэ 
къехъулIэну ди гуапэщ, псоми Тхьэр арэзы 
къахухъу.

ЦIыху зыбжанэ лIыхъужь нэхъыщхьэ хуэ-
хъуащ мы романым. Ауэ «и уджыр 
зрищIэкIыр» къалэм ерыскъызешэу щы-
лажьэ усакIуэ щIалэрщ. Уи гур къабзэрэ уи 
жыпым диплом илъмэ, уи насып гъуэгури 
зэIухакъэ? А гугъэм кIэлъокIуэ БэрыщIэ 
Iэсхьэд, апщIондэху и зэхэщIыкIми зеужь, 
гъащIэр къызэрыщыхъуми зехъуэж. Хэкур 
цIыхум и Iэрэ и псэкIэ иухуэж щIыналъэщ, 
хьэзыру къыIэрыхьэ тыншыпIэкъым. Аращ 
мы тхылъым гупсысэ нэхъыщхьэу щыпхыт-
шар. 

АдыгэбзэкIэ тхэр къуаншэ хьэзыру итщ 
нобэрей цIыхубэм я пащхьэм. Бзэм ды-
къыщхьэщыж, зыщIэдгъакъуэ, зедгъэужь 
зытщI пэтми, а лъэныкъуэмкIэ нэхъ жыжьэ 
кIуэтахэри анэдэлъхубзэкIэ куэд еджэр-
къым. ЩемыджэкIэ, къуаншэр тхэхэрауэ 
дыкъыщIэкIынкIи мэхъу. Щхьэж къызэри-
гъэщIащи, тхылъ емыджэ цIыхум гупсысэр 
щIигъэпщын и хьэлкъым. КъыщIагъэщIам 
и мыхьэнэр абы тхыгъэхэм къыщимылъы-
хъуэу, езы гъащIэм къыхищыпыкIмэ, нэхъ 
къещтэ. Апхуэдэ Iэмал къозытыпхъэ 
адыгэбзэри нобэ шы щIакъуэ зэрытесым 
гу лъытэгъуейкъым. 

Иджы а лъэныкъуэмкIэ дывмы гъаплъэу, 
гурэ псэкIэ и бзэм хэпсэукIыж цIыхуи ду-

Уасэхэм хохъуэ

Москва, Санкт-Петербург 
къалэхэм дэт еджапIэхэм 
щIэныгъэ нэхъыщхьэ щы-
зэбгъэгъуэтыным и уасэм 
ику иту процент 12-кIэ щы-
хэхъуащ. 

«Ведомости» газетым зэ-
рит хымкIэ, МКъУ-м, МФТИ-
м, СПБГУ-м, МИФИ-м, 
ВШЭ-м, МГТУ-м, МГИМО-м, 
СПбПУ-м, РАНХиГС-м пщIэ 
щIэпту ущеджэным и уасэм 
щыхэхъуащ нэхъ щIэупщIэ 
зиIэ унэтIыныгъэхэм - ин-
формационнэ системэ хэм-
рэ технологиемрэ, экономи-
кэм, менеджментым, линг-
вистикэм, юриспруден-
циям. 

ЩIэныгъэ нэхъыщхьэ зэб-
гъэгъуэтыным и уасэр нэ-
хъыбэу щыхагъэхъуащ Эко-
номикэмкIэ школ нэхъыщ-
хьэм, ЦIыхубэ хозяйствэмрэ 
къэрал къулыкъущIапIэмкIэ 
урысей академием, Санкт-
Петербург дэт политехниче-
скэ университетым, Москва 
щыIэ инженер-физикэ ин-
ститутым. Къапщтэмэ, мы 
илъэсым ВШЭ-м и менедж-
мент къудамэр къыхэзыха-
хэм зы гъэ еджэгъуэм хуа-
гъэу ващ нэгъабэ абы щIэ-

Адыгэхэм жыгым игъа-
щIэми пщIэ хуащI. «Жыг 
жьауэ зыгъуэтар Тхьэм 
а нэмэту ищтащ» жыIэ-
гъуэр щыхьэт тохъуэ а къэ-
кIыгъэм цIыхухэр хуэса-
къыу, хуэфэщэн хабзэ кIэ-
лъызэрахьэу зэрыщытар. 
Жыгыр КъэгъэщIакIуэмрэ 
ЩIыгумрэ я зэпыщIапIэу, 
щIэныгъэр къызэрыкIуэ 
лъэмыжу я фIэщ хъууэ 
щытащ адыгэхэм. Дунейм 
къытехьа сабийм и цIэкIэ 
жыг гъэтIысыныр а фIэщ-
хъуныгъэм къыхокI: абы 
къыпыкI фIагъым хуэдиз 
цIыхум яригъэкIыну, пылъ 
щIэныгъэм хуэдиз къыда-
лъагъуу дунейм тетыну лъ-
хугъэщIэр зейхэр щогугъ-
ри аращ. Гъуэгу техьэнуми 
фIэ кIыпIэ имыIэу пхъэщ-
хьэмыщхьей къудамэкI 
зыбжанэ здрихьэжьэрт, ар 
мэзым къыщыкI къэкIы-
гъэхэм ядигъэкIэн папщIэ. 
Къудамэ дэгъэкIэным 
хуаб жьу гулъытэшхуэ хуа-
щIырт цIыхухэм. А IэщIа-
гъэм и лъэужьхэм нобэми 
уахуозэ.

НЭХЪЫЖЬХЭМ ягъэтIыса 
жыг хадэхэм ящыщ куэд ди 
нобэм къэсащ. Илъэс 300 
нэхърэ мынэхъ мащIэ къэ-
зыгъэщIа а жыгхэм иджыри 
пхъэщхьэмыщхьэхэр къапо-
кIэ, къудамэщIэхэр къы-
гуокI. Апхуэдэу щыт пэтми, 
жыг хадэжьхэр кIуэдыпIэ 
итщ: абыхэм зыри зэракIэ-
лъы мыплъым къыхэкIыу, 
ираупщIыкI, гъужхэр къа-
хокI, удзым лыгъэ щрадзкIэ, 
хэкIуадэхэри мащIэкъым. 
Пасэрей адыгэ мыIэрысэ 
икIи кхъужь зэмылIэу жьы-
гъуэ хэр къегъэлыным, щIэ-
ны гъэм тету джыным, лъэп-
къым и гъащIэм къыхы-
хьэжыным илъэс 20-м щIи-
гъуауэ иужь итщ Мейкъуапэ 
къалэм дэт къэрал техноло-
гие университетым и лэ-
жьакIуэ нэхъыжь, доцент 
Къудей Нуриет. Пасэрей 
адыгэ жыг хадэхэм я Iуэхур 
зыIутым теухуауэ Нуриет 
къыджиIахэр «Адыгэ пса-
лъэ» газетым и щIэ джы кIа-
кIуэхэм я пащхьэ ди гуапэу 
идолъхьэж.

- Нуриет, пасэрей адыгэ 
жыг хадэжькIэ зэджэхэм я 
хъыбарыр цIыхухэм куэд 
лъандэрэ зэIэпах. ЩIэны-
гъэм гулъытэ хуищIа абы-
хэм?

- ЩIэныгъэ къэхутэны-
гъэхэм къызэрыхэщымкIэ, 
жыг хадэ гъэкIыныр Къухьэ-
пIэ Кавказым щыпсэу 
лъэпкъ хэм къазэрыдекIуэ кI-
рэ илъэс мини 3-м щIи-
гъуащ. Дуней псом щы-
цIэрыIуэ биолог, жыггъэкI 
Мичурин Иван 1934 гъэм 
адыгэ жыг хадэхэмрэ 
пхъэщ хьэмыщхьэ лъэпкъы-
гъуэхэмрэ я хьэлэмэтагъыр 
къыхигъэщу къэхутэныгъэ 
зыбжанэ иригъэкIуэкIауэ 
щытащ. Пасэрей адыгэ жыг 
хадэжьхэм ехьэлIауэ лэжьы-
гъэшхуэ къызэринэкIащ мэ-
къумэш щIэныгъэхэмкIэ 
док тор, Псыжь мэкъумэш 
институтым и профессор 
Тхьэгъуш Нухь. Абы и Iэда-
къэ къыщIэкIа тхыгъэ 55-м 
дэ Iэмал къыдат пасэрей 
жыг щIэинхэм я щхьэхуэны-
гъэ куэдым дыщыгъуэзэну, 
гу зылъытапхъэ Iуэхугъуэхэр 
къэтIэту дджыну. Тхьэгъуш 
Нухь иужькIэ мы Iуэхум и 

Къэрал хабзэм ипкъ 
иткIэ, сабий куэд зиIэ 
анэ хэр хуитщ нэхъ пасэу 
пенсэм кIуэну. Мы гъэм 
Къэбэрдей-Балъкъэ-
рым щыщу пенсэм 
 кIуащ сабиибэ анэ 480-
рэ, абыхэм ящыщу 29-м 
сабиитху, нэхъыбэ къа-
лъхуащ, 86-м сабииплI, 
366-м сабиищ яIэщ. 

ФИГУ къэдгъэкIыжын-
щи, сабиищ къэзылъхуа 
анэхэр хуитщ илъэс 57 
ныбжьым пенсэм кIуэну. 
СабииплI зиIэхэр илъэс 
56-м, сабиитху е нэхъыбэ 
къэзылъхуахэр илъэс 
 50-м.

Урысейм и Социальнэ 
фондым и къудамэу Къэ-
бэрдей-Балъкъэрым щы-
Iэм и чэзум егъэ хьэзыр 
пенсэ Iуэхухэм ехьэлIауэ 
зыхуеину тхылъхэр. Я хуи-
тыныгъэмрэ я пенсэр 
зыхуэдизынумрэ къащIэн 
папщIэ анэхэм нэхъ пасэу 
зыхуагъэзапхъэщ щIына-
лъэ ОСФР-м цIыхухэм 
ща дэлажьэ и IэнатIэм. 
Языныкъуэхэм деж 
 нэ гъуэщI дэфтэрхэми 
щIэуп щIэнкIи  хъунущ.  

Мыри къэлъытапхъэщ: 
сабий куэд зиIэ цIыхубз-
хэм пенсэр нэхъ пасэу 
хуа гъэувын папщIэ анэ 
хуитыныгъэхэр щхьэща-
мыхауэ е быну япIыну 
къащ тар Iамыхыжауэ 
щы  тын хуейщ. Къинэ-
мыщIауэ, 2023 гъэм пен-
сэр щы хуагъэувым ири-
хьэлIэу Iэмал имыIэу 
илъэс 15 нэхърэ мынэхъ 
мащIэкIэ лэжьауэ, и пен-
сэ коэффициентыр (ИПК) 
25,8-м нэсу щытын  хуейщ, 
- къет фондым и къуда-
мэу  КъБР-м щыIэм и 
пресс-IуэхущIапIэм.

УЭРДОКЪУЭ Женя. 

Къэбэрдей-Балъкъэрым къы щы-
зэIуахынущ «Kavkazland» нэгузе-
гъэужьыпIэ парк. Ар туризмэм, 
спортым, узыншагъэр щрагъэ фIэ-
кIуэж IэнатIэм, этнографием, нэгъ-
уэщI унэтIыныгъэхэми заужьы ным 
хуэгъэзауэ щIыналъэм къыщ ра-
хьэжьэну Iуэху щхьэпэхэм ящыщ 
зыщ. НэгузегъэужьыпIэ паркыр 
щаухуэнущ Май къалэм.

 «KAVKAZLAND» инвестицэ проек-
тыр мы махуэхэм Май район 
админист рацэм щекIуэкIа зэIущIэм 
утыку къыщрахьащ. Проектым и 
унафэщI Глашевэ Танзиля къызэхуэ-
сахэр щигъэгъуэзащ «Kavkazland»-р 
зэрагъэзэщIэнум теухуауэ яубзыхуа-
хэм, ухуэныгъэр езыгъэкIуэкIыну 
Iуэху щIапIэхэм. «Сыт и лъэныкъуэкIи 
зыхуей хуэзауэ проектыр зэрыд-
гъэзэщIэным дыхущIэкъунущ. Абы и 

фIэщу зезытар ди универси-
тетращ. 1990 гъэхэм къыще-
гъэжьауэ профессор Бан-
дурко Иринэ и унафэм щIэту 
пхъэщхьэмыщхьей  жы гыжь-
хэм я къэгъуэтыным, къэху-
тэным икIи зэфIэгъэувэ-
жыным иужь дитщ. Дэ нэхъ-
ри дытрегъэгушхуэ Адыгэ 
Республикэм и Министрхэм 
я кабинетым къищта унафэ-
ми. «Адыгэ Республикэм 
къыщыкI пасэрей адыгэ жыг 
хадэжьхэр хъумэным икIи 
зехьэным теухуа къэрал про-
граммэ» зи фIэщыгъэ пэхуэ-
щIэм дэ Iэмал къыдет ед-
гъэкIуэкI къэхутэныгъэхэм 
зедгъэубгъуну, щыIэ хэкIы-
пIэхэр етхьэлIэурэ ди адэжь-
хэм я щIэинхэр хэмыкIуэдэ-
жу къызэтеднэну.

- Сыт хуэдэ щIыпIэхэм 
 нэхъ хъума щыхъуа пасэ-
рей адыгэ жыг хадэжьхэр, 
Нуриет? Ахэр къэфхутэжу 
щIэныгъэ зекIуэ фызэры-
щыIами дыщыгъуазэщ, и 
гугъу къытхуэпщIыжамэ 
арат.

- Зи гугъу тщIы хадэжьхэм 
нэхъыбэрэ уащрохьэлIэ Ру-
фабгъуэ псыкъелъэхэм я Iэ-
гъуэблагъэм, Еджэры-
къуеижь, Хьэжыкъуэ, Да-
хъуэ къуэ, Абазэхэхьэблэ, 
Мамы рыкъуэкIей, нэгъуэщI 
щIы  пIэ хэми. Мыхэр псори 
Мейкъуапэ щIыналъэм 
 хохьэ. КъищынэмыщIауэ, 
жыгыжь хэм куэду уащро-
хьэлIэ Шапсыгъ хэгъэгум – 
Сочэ, Шахэпэ икIи ТIуапсы 
лъэныкъуэхэм. Илъэс зы-
тIущ ипэкIэ, хамэ къэрал къ-
икIа щIэныгъэлIхэр хэту, 
щIэныгъэ зекIуэ къызэд-
гъэпэщри, ТIуапсы и Iэхэлъа-
хэм ит жыгхэм я щытыкIэр 
къэтхутауэ щытащ. Къыхэз-
гъэщыну сыхуейт пасэрей 
мыIэрысейхэмрэ кхъужьей-
хэмрэ пхъэщхьэмыщ хьэш-
хуэ къазэрыпыкIэр, ахэр 
щIы  Iэм фIыуэ пэщIэту, езы-
хэм узыфэ зэмылIэужьы-
гъуэхэм зыщахъумэфу зэры-
щытыр.

Сэ сыкъыщыхъуар Псы-
бэкIэ зэджэ шапсыгъ къуа-
жэ цIыкIуращ. Ди лъэ ны-
къуэм нэхъыбэу щагъэкIыр 
«агуей мыIэрысэ» е «мы Iэ-
рысэ ин» жыхуаIэ лъэпкъы-
гъуэращ. УрысыбзэкIэ абы 
«черкесский розмаринкIэ» 

йоджэ. А мыIэрысэ лIэужьы-
гъуэр къызыпыкIэ жыгым зэ 
къыпычыжыгъуэу килогра-
мм 1600-рэ къитыфынущ, 
зыхуей хуэбгъазэмэ, укIэ-
лъып лъмэ. Агуей мыIэрысэр 
теплъэкIэ гъуэжьыбзэщ, ин 
дыдэкъым, псыр щIэзу 
щIэтщ, мэ дахэ къыпех.

ЕдгъэкIуэкIа зекIуэм и 
фIыгъэкIэ дэ тхузэфIэкIащ 
нобэми шапсыгъхэм ямы-
гъэкIуэдыжа лIэужьыгъуэ-
хэм я фIэщыгъэхэр ттхы-
жын. Абыхэм ящыщщ, пса-
лъэм папщIэ, «псыбащхьэ 
мыIэрысэ» е «синап чер-
кесский сладкий» жыхуаIэр, 
«алэм» е «мамайское крас-
ное» зыфIащар, «гуащэ 
мыIэрысэ» е нэхъыбэм «яб-
локо княжны» фIэщыгъэм-
кIэ яцIыхур. ФIэщыгъэхэм я 
нэхъыбэр щIыпIэм къызэ-
рыщагъэкIар къагъэ лъа-
гъуэ: «мэкъуауэгъуэ кхъу жь»,  
«бжьэ лъакъуэ кхъужь»,  
«мыIэрысэ гуащIэ», «босэ 
мыIэрысэ», «Нэжь и мыIэ-
рысэ», нэгъуэщI куэдри. Мы-
Iэрысэ икIи кхъужь лIэужьы-
гъуэхэм ящыщу 60-м нэбла-
гъэм я адыгэ фIэщыгъэхэр 
зэфIэдгъэувэжыну ди насып 
къихьащ. Ахэр Бандурко 
Иринэрэ сэрэ зэдэттха, 
«Пасэрей адыгэ мыIэрысэ 
икIи кхъужь лъэпкъыгъуэхэр 
къэтлъыхъуэжу» зыфIэтща 
тхылъым къыщыдгъэлъэ-
гъуащ.

Апхуэдэу дэ нэIуасэ дыхуэ-
хъуащ Сочэ къалэм щыпсэу 
Хъущт Мадин. Къызэ ры-
щIэкIамкIэ, абы фIы дыдэу 
ещIэ пасэрей жыг хадэхэр 
щагъэкIыу щыта щIыпIэхэр. 
Ахэр мэзыжьхэм жыжьэу 
хэтщ, пхрыкIыгъуейщ. Ды-
зэрегупсысымкIэ, зыкъом-
кIи а щытыкIэр щхьэпэ 
 хъуащ ахэр хъума хъуным. 
Мадин абыхэм гуэкIхэр къа-
гуехри, унагъуэ жыг хадэхэм 
къехь, хадэжьхэр гъатхэм 
еухъуэнщI, жыг лъабжьэхэр 
егъэкъабзэ. Апхуэдэ гулъы-
тэ дахэ жыгыжьхэм яхуэ-
зыщIхэм ящыщщ Бжьыхьэ-
къуеижь къуажэм щыпсэу 
Ешэкъуэ Хьэзрэти. Ар щIа-
лэщIэми, куэд дыдэ хузэ-
фIэкIащ жыгыжьхэр лъэу-
жьыншэ мыхъуу къызэте-
нэным хуэунэтIауэ.

- Дапхуэдэ щIы кIэкIэ 

жыгхэм къудамэщIэхэр да-
гъакIэу зэ рыщытар?

- КъудамэкIхэр къызыгуа-
хыу щытар жыгыщIэхэрат. 
Кхъужьей е мыIэрысей 
жыгым я щхьэкIэм къудамэ 
псыгъуэ цIыкIу къыпахырти, 
ар зыгуагъэкIэну унагъуэ 
жыгым и пкъым хуащIа дэб-
зыкIым ирагъэзагъэрт. КIыр 
къыгуэмыхужын папщIэ, 
ятIагъуэкIэ ирагъэубыду 
щы тащ. ГъэщIэгъуэнращи, 
мэзым къыщыкI пхъэщ-
хьэмыщхьейм и къудамэри 
ипкъри зэхуэдизт – ахэр нэхъ 
псыгъуэт. Арат унагъуэ ха-
дэм къыщыкI жыг фафIэм 
ар щыхагъакIэкIэ, псынщIэу 
щIиубыдыр, арат ар бэв 
зыщIыр.

Пасэрей пхъэщхьэмыщ-
хьэ жыгхэм къежьапIэ яхуэ-
хъуамк Iэ щIэныгъэлIхэр зэ-
нокъуэкъу. Нэхъыбэм зэры-
жаIэмкIэ, адыгэщIым къы-
щыхъуа кхъужь лIэужьы-
гъуэхэм лъабжьэ яхуэхъуащ 
Пасэрей Данагъуэ гъуэгум-
кIэ сату IуэхукIэ щызэрахьа 
тыркумэн кхъужь лъэпкъы-
гъуэр е Кавказым ижькIэ 
къыщыкIыу щыта кхъужьым-
рэ хэгъэгум кърахьамрэ 
 къатекIа лъэпкъыгъуэр. Зы-
гуэрым теубыдауэ щыткъым, 
тIури щIэныгъэм щы зэ ды-
зекIуэ Iуэху еплъыкIэщ. 
 Мы-Iэр ысэм и зыужьыкIэ 
хъуа ри апхуэдэ гуэру къа-
лъытэ.

- Нуриет, зы пасэрей 
 ха дэ кIэ жыгыжьхэм я 
Iуэху зытет къыджепIэфы-
ну?

- Иужьрейуэ къэдгъуэта-
хэм ящыщщ Дахъуэкъуэ 
деж хъума щыхъуа мыIэрей 
жыг хадэжьыр. Жыг тIощI 
хуэдиз къэтпщытащ. Ди гур 
игъэкIуэдащ тлъэгъуам: жы-
гитхум я пкъым псыуэ къы-
щIэнар мащIэщ, ныкъуэ-
гъущ, щыр гъупащ, дяпэкIэ 
илъэсищ-тхукIэ адрейхэм 
уа кIэлъымыплъу бутIып щ-
мэ, хадэжьыр кIуэдыжыпэ-
нущ. Жыгхэр умыухъуэн щI-
мэ, удз дэжейм къыхыумы-
гъэкъэбзыкIмэ, лъабжьэр 
зыхэт щIыгур умыгъэща-
бэмэ, зыри къэнэнукъым. 
Мы щэкъуэ деж къыщыкI 
жыг 70-ми аращ я щхьэ 
 кърикIуэнур. Сыт хуэдиз 
 гукъеуэ щымыIэми, ди щIы-
налъэм IэщIагъэлI хъарзы-
нэхэр исщ жыгыжьхэр 
 хъу мэн къалэныр я пщэ 
далъ хьэфыну, къэралымрэ 
къулыкъущIапIэхэмрэ къа-
дэ Iэпыкъун хуейуэ ара къу-
дейщ. Иджыри нэгъуэщI зы 
Iуэху. Уней мылъку хъуа щIы-
пIэ куэдым щIыгур удзы-
жьым къыщыIэщIах и цIэу 
ирадз лыгъэм жыгыжь хэм 
лей ярихащ. Дэ тху зэ фIэ-
кIащ апхуэдэ мыхъумыщIа-
гъэр щIыналъэм къыщы-
зэтедгъэувыIэн. УзэдеIэмэ, 
улъэщщ, жыхуаIэращи, зы-
хуэсакъыпхъэхэр къы щIэд-
гъэщауэ абы ди нэIэ тет 
зэпытщ.

ГугъапIэ къыдет щIына-
лъэм къыщащта програм-
мэм, Адыгэ Республикэм и 
Iэтащхьэ КъумпIыл Мурат 
мы Iуэхум иригузавэу зэры-
щытым. Абы къыхилъхьэ 
жэрдэмхэм адыгэ жыг 
хадэжьхэм етIуанэ гъащIэ 
къазэрыритынум шэч хэлъ-
къым.

Епсэлъар
ТАБЫЩ Муратщ.

лъэныкъуэкIэ гулъытэшхуэ хуэсщIу 
къыхэсхащ Iуэхур езыгъэкIуэкIыну 
компаниехэр - ахэр фIым я фIыжхэрщ, 
а унэтIыныгъэмкIэ ехъулIэныгъэр зы-
Iэрызыгъэхьахэрщ. Проектым и 
дэфтэхэр делIалIэу догъэхьэзыр. Ар 
сыт и лъэныкъуэкIи зыхуей хуэзауэ 
утыку къитхьэнущ мазищ дэкIмэ», - 
жиIащ проектым и унафэщI Глашевэ 
Танзиля. 

Паркым хухаха гектари 100 хъу щIы-
налъэ. Абы хэтынущ илъэс псом, гъэ-
махуэ лъэхъэнэм лажьэ, цIыхубзэм 
папщIэ аквапаркхэр, аттракционхэр, 
спорт ухуэныгъэхэр, американ бгы дэ-
жей-къежэххэр. КъищынэмыщIауэ, я 
мурадщ Урысейм и щIыналъэ псоми 
къикIа сабий 1000-м зыщагъэпсэхун 
лагерь къызэIуахыну. Сабий зи гъусэ 
адэ-анэхэм папщIэ коттедж 
 щхьэ хуэхэр яухуэнущ, апхуэдэуи 

 хьэ щIэщ ящIынущ.
Глашевэ Танзиля къыхигъэщащ 

Къэбэрдей-Балъкъэр къэрал универ-
ситетым туризмэм щыхурагъэджэну 
гуп щхьэхуэ къыщызэрагъэпэщыну 
зэрамурадыр, иужькIэ ахэр «Kavkaz-
land»-м щылэжьэн хуэдэу. «Лэжьы-
гъэ IэнатIэ 1200-рэ къызэIутхынущ. 
ИлъэситIым къриубыдэу (2024 – 2025 
гъэхэм) ухуэныгъэр хьэзыр тщIыну 
догугъэ. Кавказ Ищхъэрэм къищы-
нэмыщIауэ, Урысейм и щIыналъэ 
псоми къикI зыгъэпсэхуакIуэхэр къед-
гъэблэгъэфынущ. Уасэхэр егъэ-
зырабгъуу щытынущ, дэтхэнэ зы уна-
гъуэми къытемыхьэлъэу аквапаркым 
зыщигъэпсэхуным тещIыхьауэ», - 
жиIащ Глашевэ Танзиля.

ЩХЬЭЩЭМЫЩI Изэ.

нейм зэрытетыр ди нэгу къыщIэдвгъэ-
гъэхьэт, къыдалъхуам и уасэр хамэбзэ 
гуэрхэр зэрищIэм IэщIимыгъэхуу. Апхуэдэ 
щIалэщ «Налшык губампIэм» лIыхъужь 
нэхъыщхьэ хуэхъуар. «Зи щэр къавэ» 
 къулыкъущIэхэмрэ и кIэтIий и вакъэпсу 
 къалэм зи лъэ щызыгъэувыну еIэ къуажэ-
дэсымрэ щызэпэщIэт хуэдэу йокIуэкI ро-
маным и сюжетыр. Хужьрэ фIыцIэу 
йожьэри, гъащIэр апхуэдэу зэрыщы-
мытымкIэ еух. Уи къарур мащIэху, уэ 
уэмыщхь цIыхум уи дуней Iыхьэ гуэр 
пIэщIихыу къыпфIощIри, уогужьей. Уигу 
къызэрихьэжу, шынэр токIуэтри, уи дуней 
Iыхьэм зыми ейр къызэрыжьэхэмыуэфы-
нур къыбгуроIуэ, иджыри къэс узыщыщта 
гъащIэм IэфI къыщIохьэж. Сыт-тIэ а 
сэмыщхь цIыху къомыр си Iыхьэу, сщыщу, 
сэрауэ къысщыхъуну зэран къысхуэхъур? 
Апхуэдэ гъащIэ къэщтэкIэщ БэрыщIэ 
Iэсхьэд романым и кIыхьагъкIэ зызри-
гъасэр. 

 ЩIэгъэтхъэныгъэ гуэр зыхэмыт уси, ро-
мани, къинэмыщI литературэ тхыгъи щыIэ 
къыщIэкIынкъым. Тхылъ щIатхыр гу 
зылъу мытэм лъыптэу, узыIэщIэкIыпхъэм 
зы щыбдзеин, узытеIэбапхъэм уехъуапсэу 
укIэлъеIэн папщIэщи, «Налшык губампIэ-
ми» гъащIэр бэмпIэгъуэу къыпщигъэхъун 
мурад иIэкъым. Абы уизыгъэкIуэтын гуэр-
хэр къыщыппэщIэхуэу щытми, лъагъуны-
гъэр, щIэныгъэр, хуитыныгъэр дуней 
насы пым и лъабжьэ зызымыхъуэжу 
зэрыщытыр уигу къегъэкIыж. 

ЧЭРИМ Марианнэ. 

хыхьа тхыдэджхэм я Iуэху еплъыкIэхэр 
щызэпIэщIэуэ къызэрыхъур ящIэрти, зым 
ей ри трамыгъакIуэу, тхылъеджэр хуит 
ящIащ дэфтэрхэр зрагъэцIыхукIэрэ, Iуэхур 
зыIута дыдэр езым зыгуригъэIуэжыну. 

Тхыдэм теухуа тхылъ къыщыдэкIкIэ, 
куэдым къащохъу ар Iэмал имыIэу зыхэ-
гъэщхьэхукIыным е лъэпкъ зэхэгъэжым 
къыхэкIауэ. Мы тхылъыр зыгъэхьэзыра 
Хьэсэнрэ Викторрэ лъэпкъ щхьэхуэхэм я 
лIыкIуэщ, ягъэзэщIа лэжьыгъэм щытра-
гъакIуэри зы гупсысэщ: мамырыгъэм нэ-
хърэ нэхъ лъапIэ щыIэкъым. 

«2022 гъэм мы зауэзэрылI цIэрыIуэр 
къызэрымыхъурэ илъэс 1000 ирокъу, - 
жеIэри гъэщIэгъуэну и гупсысэм дыхешэ 
Котляров Виктор. – ИтIани, абы теухуауэ 
литературэми, щIэныгъэми куэд щатхащ, 
сурэт куэд ящIащ, фэеплъхэр ягъэуващ. 
Касогхэм я пашэр хэкIуэда щхьэкIэ, абы и 
фIыгъэкIэ лъэпкъ псор псэууэ къызэтена-
уэ щытащ. Уегупсысмэ, ар а зэманым 
псэуахэм я мамырыгъэ щIыкIэу арат». 

«Апхуэдиз илъэс мин бжыгъэ къэзы-
гъэщIа адыгэм и тхыдэм, - поджэж редак-
торым Абазэ Хьэсэн, – сыт хуэдэ къаугъэ 
къэрал IуэхукIэ хэмыхуами, ар мамыры-
гъэкIэ ирагъэухыныр къехъулIащ ди 
лъэпкъым». Хьэт къэралыгъуэмрэ Мы-
сырымрэ зэращIылIауэ щыта Къэдэш зэ-
гурыIуэныгъэмкIэ кърегъажьэри, Хьэсэн 
тхыдэ щапхъэхэр къехь, жиIэм и щыхьэту 
къэуву. А псом къигъэлъагъуэр зыщ: 
цIыхум сыт щыгъуи акъыл хурикъун хуейщ 
езым хуэдэм щысхьыну, и гъащIэм емыб-
гъэрыкIуэну, мамырыгъэр тригъэкIуэну. 

Тхылъыр тыкуэнхэм къыщIалъхьа къу-
дейщ. Абы ущрохьэлIэ Брацун Е., Лопатин-
ский Л. Г., Трубецкой Н. С., Турчанинов Г. 
сымэ я тхыгъэхэм. Адыгэ щIэныгъэлIхэу 
Шортэн Аскэрбий, Дзэмыхь Къасболэт 
сымэ я лэжьыгъэхэм, уэрэдыжьхэм, 
 къи нэмыщI тхыгъэ гъэщIэгъуэнхэм. 
Тхыдэр фIыуэ зылъагъухэр зэрыщыгу-
фIыкIынум шэч къытетхьэркъым мы 
къыдэкIыгъуэм. 

КЪУДЕЙ Iэминэ. 

тIыс хьахэм ята уасэм нэхърэ 
сом мини 120-кIэ нэхъыбэ. 
ГъэщIэгъуэнращи, еджа-
пIэм унэтIыныгъэ псоми я 
уасэм хигъэхъуакъым. Пса-
лъэм папщIэ, зэрыщытауэ 
къэнэжащ юрист, журна-
лист, лингвист IэщIагъэ-         
хэр.

Санкт-Петербург и еджа-
пIэ нэхъыщхьэм уасэхэм 
проценти 5-м щегъэжьауэ 
11-м нэс щыхэхъуащ. Ап-
хуэдэу, программнэ инже-
нериер процент 11-м нагъэ-
сащ (сом мин 335-рэ), эконо-
микэр – проценти 9-кIэ (сом 
мин 321-рэ), юриспруденци-
ер – проценти 8-кIэ (сом мин 
397-рэ) нэхъыбэ хъуащ.

Къэралищым я 
зэгурыIуэныгъэ

США-м, Японием, Корее 
Ипщэм я къэрал унафэщI-
хэу Байден Джо, Кисидэ 
Фумио, Юн Сок Ель сымэ 
мы махуэхэм Кэмп-Дэвид 
щекIуэкIыну саммитым 
къы щыхалъхьэнущ ап-
хуэдэ зэхыхьэхэр илъэс 
къэс зэхашэну. 

«Киодо» агентствэм къы-
зэ ритамкIэ, къэралищым я 
лIыщхьэхэр щIэх-щIэхыурэ 
зэхуэзэнымкIэ жэрдэмыр 
къызыбгъэдэкIар америкэ 
администрацэрщ. Китайм 

дуней псом щиIэ зэфIэкIым 
зэрыхэхъуэм, Корее Ищ-
хъэрэр зауэхуэфIу зэры-
щытым къыхэкIыу апхуэдэ 
лъэныкъуищ зэгурыIуэны-
гъэм и мыхьэнэр инщ.

Унэ хужьым и лIыкIуэ Кир-
би Джон журналистхэм 
яжриIащ США - Японие - Ко-
рее Ипщэ саммитым дуней 
псом дежкIэ тхыдэ мы-
хьэнэшхуэ зиIэ Iуэхугъуэхэм 
зэрыщытепсэлъыхьынур. Зи 
гугъу ящIынухэм ящыщщ 
Корее хытIыгуныкъуэм къэ-
ралищми зэгъусэу дзэ зы-
гъэсэныгъэхэр зэрыщра-
гъэкIуэкIынур, экономикэ, 
сату, промышленность унэ-
тIыныгъэхэмкIэ нэхъ быдэу 
зэпыщIауэ зэрызэдэлэжьэ-
нум и хэкIыпIэхэр, кибер шы-
нагъуэншагъэр къы зэры-
зэрагъэпэщынур, нэгъуэщI-
хэри. 

ШыщхьэуIум и 15,
гъубж

1855 гъэм къалъхуащ ады-
гей усакIуэ, джэгуакIуэ Теу-
вэж Дзыгъуэ.

1936 гъэм къалъхуащ 
Шэрджэсым и япэ егъэ-
джакIуэ, ГуащIэдэкI Бэракъ 
Плъыжь орденыр зыхуа-
гъэфэща Уэхъутэ Хьэсэн.

1907 гъэм къалъхуащ 
тхакIуэ, полковник КIыщо-
къуэ Рашид.

1940 гъэм къалъхуащ 
сурэтыщI, КъБР-м гъуазджэ-
хэмкIэ щIыхь зиIэ и лэжьакIуэ 
Щхьэцэ Владимир.

1941 гъэм къалъхуащ  КъБР-м 
щIыхь зиIэ и артист Мэкъуауэ 
Хьэсэн.

1954 гъэм къалъхуащ КъБР-
м и цIыхубэ сурэтыщI Горлов 
Михаил.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуа бэр махуэм градус 30 - 32-
рэ, жэщым  градус 23 - 25-рэ 
щыхъунущ.

ШыщхьэуIум и 16,
бэрэжьей

Астронавтикэм и дунейпсо 
академиер къыщызэрагъэ-
пэща махуэщ

Фошыгъу хэлъу гъэва мам-
къутым и махуэщ

1939 гъэм «Кабардинка» ан-
самблым концертхэр Къуэ-
кIыпIэ Жыжьэм тын щыщIи-
дзащ.

1960 гъэм Налшык 
къыщызэIуахащ Изобразите-

льнэ гъуазджэмкIэ музей. 
1965 гъэм Урысейм щэн-

хабзэмрэ тхыдэмрэ я 
фэеплъхэр хъумэнымкIэ 
и зэгухьэныгъэм и Къэ-
бэрдей-Балъкъэр къуда-
мэр къызэрагъэпэщащ.

1603 гъэм къалъхуащ 
нэмыцэ дипломат, адыгэ-
хэм я псэукIэ-зэхэтыкIэм 
тхыгъэ куэд тезыухуа Оле-
арий Iэдэм.

1902 гъэм къалъхуащ 
адыгэ тхакIуэ, СССР-м и 
Къэрал саугъэтыр зрата 
КIэрашэ Тембот.

1919 гъэм къалъхуащ 
композитор, уэрэ джы-
IакIуэ, КъБР-м, АР-м, 
 УФ-м я цIыхубэ артист 
Тхьэбысым Умар.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щы-
щытынущ.  Хуабэр ма-
хуэм   градус 30 – 31-рэ, 
жэщым градус 22 – 25-рэ 
щыхъунущ.

Бадзэуэгъуэм я IутIыжщ «Гео-
графиемкIэ урысей зэгухьэны-
гъэм» мы илъэсыр зыхухиха 
 хьэндырабгъуэхэм. Абыхэм яте-
ухуа хъыбар гъэщIэгъуэнхэм 
иджыри зы пытщэнщ. Хэт ищIэрэ, 
ар яфIэгъэщIэгъуэнынкIэ хъунщ 
фи унагъуэм ис сабийхэм.

ИЛЪЭСИ 6 - 10 ныбжьым ит шко-
лакIуэхэм я гъэмахуэ зыгъэпсэху-
гъуэр зэрагъэкIуам теухуа сочине-
нэхэр ятхыжыну унэ лэжьыгъэу 
 кърат. Хэти унагъуэм щилэжьам 
 гулъытэ хэха ирет, хэти зэджа ху-
дожественнэ тхылъхэм я гугъу 
ищIыжмэ нэхъ къещтэ. ЕджакIуэ-
хэм къахокI, псалъэм папщIэ, эко-
логием, зоологием дихьэххэр. Шэч 
хэлъкъым абыхэм дэтхэнэ зы 
 хьэндырабгъуэ цIыкIуми я нэIэ зэ-
рытетым. Къапщтэмэ, иджыпсту ди 
псы Iуфэхэм, мэз лъапэхэм, шы-
гъуэгу хадэхэм уащрохьэлIэ гъэгъа 
нэхъ цIуугъэнэхэм я щхьэщыгум 
щыхуарзэ хьэндырабгъуэ хужь, 
 гъуэжь цIыкIухэм. Хьэндырабгъуэ 
лIэужьыгъуэу дунейм тетым я бжы-
гъэр мини 150-м ноблагъэ икIи 
абыхэм дэнэ щIыпIи уащрихьэлIэ-
нущ, Антарктидэм фIэкIа къэмы-
нэу. ГъэщIэгъуэныращи, ахэр ду-
нейм къытехьащ япэ гъэгъахэм 
ящIыгъуу. Арыншауи хъунутэкъым - 
абыхэм я сэбэпкIэ (опылениекIэ) 

КъэIуа Iэуэлъауэм зыкъ-
ригъэIэтауэ щхьэгъубжэм 
дэплъ Хьэсэнбий елъагъу и 
къуэ Замудин пщIантIэм 
къы  зэрыдыхьэжыр. «Хъар-
зынэ хъуащ. УкIыти къи-
кIуэти щыIэж хъунукъым 
иджы. Алыхьым жиIэмэ, 
иджыпсту жесIэнщ сызы-
хуейр, къехьэкI-нехьэкI хэ-
мылъу. Хъунщ дэ тшэчар, 
адэкIэ кIуапIэ диIэжкъым, 
зы лъакъуэмкIэ мащэм 
дитщ. Ноби-ныжэби…» - 
егуп  сысащ ар икIи шэнтыр 
къищтэри, унэбжэм пэгъунэ-
гъуу етIысэхащ, къуэм пэп-
лъэу.

- МОУЭ зэ етIысэхи, тепыIэ 
уиIэу къызэдаIуэ, - жиIэри, 
къы щIэбэкъуэжа щIалэм Хьэ-
сэнбий пэуващ. 

«Сыту пIэрэ къэхъуауэ мы 
ди адэр къыщIыспежьар? 
Сыт щыгъуи хуэдэу, щIагъыб-
зэ хэлъу «къашэ» жиIэу къы-
зиудэкIыну армырамэ, сщIэр-
къым?» - жеIэ Замудин игукIэ 
икIи щтэIэщтаблэу йотIысэх. 

- Уа, щIалэ, сымыукIы тэ-
жых хэу бжесIэнщи, уи гъа-
щIэр апхуэдэу пхьыну уи гу-
гъэмэ, укъопцIэ. АдэкIэ кIуа-
пIэ диIэжкъым. Сыт уи му-
радыр? Унагъуэ узэрыхъун 
Iуэху зепхуэркъэ? - къре-
гъажьэ адэм, къуэм гъунэгъу 
зыхуищIурэ. - НэгъуэщI мы-
хъуми, псы кIрушкIэ къыди-
тынщ. А зи унагъуэр бэгъуэн, 
мыр дауэ? КъызжиIакъым 
жумыIэж-тIэ: тхьэмахуэ пIа-
лъэу узотри, абы фIэбгъэкIмэ, 
унэм къыдыхьэж уиIэкъым. 
Сыту умылъагъурэ уи анэм 
бэлыхьу телъыр? Ди махуитI 
зыхуэдэкъым дэ. Ар хъунт, 
къэпшэн уимыIэмэ. Дыщы-
гъуазэщ уи клаcсэгъуу щыта 
Шублакъхэ я пхъум илъэс 
куэд хъуауэ узэрепсалъэр… 
КъыбгурыIуа бжесIар?

- КъызгурыIуащ, - жэуап 
итащ Замудин, адэ нэгум 
иплъэн укIытэу, и щхьэр ма-
щIэу къыдрихьейри.

«Зэ «хъунщ» щыжиIакIэ, 
ари хъарзынэщ. Деплъынщ 
ищIэм», - егупсысри, и пэ-
шымкIэ кIуэжащ Хьэсэнбий, и 
щхьэгъусэр игъэгуфIэным 
хуэпIащIэу. 

«Пэжу, зэрезгъэлейм пцIы 
хэлъкъым. АдэкIэ кIуапIэ си-
Iэж къым сэри. Ирикъунщ 
 адэ-анэм гугъуехьу езгъэшэ-
чар. Ныщхьэбэ нэхъ фIэмы-
кIыу Дахэнагъуэ (гу зыхуищIа 
пщащэм арат и цIэр) зыхуэз-
гъэзэнщи сепсэлъэнщ», - му-
рад ищIащ Замудин.

Гъатхэ пщыхьэщхьэр гу-
рыхьщ. Уи щIалэгъуэмэ, уи 
дахэгъуэмэ хъарзынэкъэ, мы 
дуней псор ууейуэ къып-          
щохъу. Апхуэдэ щытыкIэт я 
 псэм яIэр шхапIэ екIум щIэт 
стIолхэм бгъэдэс щIалэ-
гъуалэм. Зыри ялъагъур-
къым, зыри зэхахыркъым 
абы хэм. Тобэ, тобэ, сыту да-
хэIуэ икIи тхъэгъуэ щIалэгъуэ 
тIэкIур! Аращ гъащIэм и дыщэ 
купсэр. 

Абыхэм япэмыжыжьэу, 
лъэ ныкъуэкIэ и закъуэу щысщ 
зы щIалэ, шхапIэм укъы хуэ-
зышэ дыхьэпIэ закъуэм и нэр 
топлъызэри. Ар щIэх-щIэ-
хыурэ сыхьэтым йоплъ, иужь-
кIэ къотэдж, Iэгъуэблагъэр 
къызэхекIухьри, «уэху» жиIэу 
мэтIысыж. Зэманыр къэу-
выIам ярейщ Замудин и 
 дежкIэ, ар мэпIащIэ, щтэIэ-
щтаблэу йожьэ Дахэнагъуэ, 
къызэрымысым иригузавэу. 
«Тхьэм жиIэмэ, къэсынщ, ды-
щызэгурыIуа зэманым куэд 
блишакъым, - и гур егъэфI 
 Замудин, ауэ зэми гурыщ-
хъуэр и гум къохьэ. - Сэ къы-
зэпсалъэурэ и гур нэгъуэщI 
щIыпIэ щыIэмэ-щэ? Хьэуэ, 
хьэуэ, апхуэдэ къэхъункIэ зы 
Iэмал иIэкъым, дэ фIыуэ 
 ды зэролъагъу. Си къэшэным 
зыгуэркIэ игу къызэмыбгъа-
мэ, адрейхэр  Iуэхукъым, се-
жьэнщ къэсыхукIэ. Къэ мы-
кIуэрэ - сыт сщIэн, кIуапIэ си-
Iэжкъым, я унэ сыкIуэнщ. Ди 
адэм еста псалъэр сымы-
гъэпэжынкIэ зы Iэмал иIэ-
къым».

КIэбышэхэ я зэкъуэши-
тIым - Хъызыррэ Хьэчим-         
рэ - щхьэгъусэ яхуэ-
хъуахэт Мэтрэ Марурэ. 
Унагъуэ ихьэн ипэкIэ ны-
сащIэхэр зэрыцIыхууи 
 зэ   ныб жьэгъууи щыта-
къым, ауэ зэхуэза нэужь, 
дунейм тетыху шыпхъу  
 зэхуэгумащIэм хуэдэу зэ-
ры лъэгъуащ. УнагъуитIри 
зы пщIантIэм щыпсэурт, 
ипэкIэ зэрыхабзэу, бын 
хырыхи яIэт. 

НЭХЪ къыдэкIуэтея щIа-
лэ цIыкIухэр я гъусэу, адэ-
хэр мэз гъунэгъум кIуэр-  
ти, щIымахуэм ягъэсыну 
пхъэр къыщIашырт, бжьы-
хьэм абы куэду къыщыкI 
пхъэгулъымрэ мэзкхъу-
жьымрэ къащыпырти, Гум-
къалэ, Псыхуабэ бэзэрхэм 
IэжьэкIэ, гукIэ яшэрт. Абы-
хэм къыщIах тIэкIур зэ-
рагъэзахуэурэ, унагъуитIри 
псэурт.

Ауэрэ Хэку зауэшхуэр 
къэхъейри, псори лъэны-
къуэ иригъэзащ, псэуны-
гъэ и лъэныкъуэкIэ яте лъа 
гугъуехьыр щхьэщIыбым 
дригъэдзэжу. Хъызыри 
Хьэчими дашри, тIуми къа-
гъэзэжакъым - хъыба рын-
шэу кIуэдащ. 

Нэгум къыщIэгъэхьэ-

гъуейт зауэ нэужь лъэ-
хъэнэм фызабэу къэна 
зэнысэгъухэм гугъуехьу 
ятелъар: нэхумыщым 
 кол хоз лэжьыгъэм пэры-
хьэрти, жэщ хъухукIэ я 
щхьэр къамыIэту сыт хуэ-
дэ Iуэху хьэлъэри къра-
хьэлIэрт, белкIэ щIыр къэ-
гъэбэтэным къыщыщIэ-
дзауэ. НэгъуэщI хэкIыпIэ 
щыIэтэкъым - цIыхухъу 
 балигъыу жылэм дэсар 
 зауэм Iутт. Сабийхэм яхэ-
сыну къызыхуагъанэ хъы-
джэбз нэхъыщIэ цIыкIухэм 
нартыху тIэкIу къащыIэ-
рыхьэм, ар зэтраудырти, 
хьэнтхъупс ящIырт - арат 
зэрыпсэур, ар яIэмэ гу-
фIэу. Унагъуэм ис щIалэ 
цIыкIухэр, иджыри къэмы-
жэпхъа щIыкIэу, я адэхэм я 
пIэм иувауэ, щIымахуэп-
хъэр зэрахузэфIэкIкIэ 
 къа  шэрт, унагъуэми щы Iэ-
пыдзлъэпыдзт.

А зэманым щIымахуэхэр 
ткIийт, Шэджэм псыри 
ямылейуэ тещтыкIырт, 
пхъэ зэрылъ Iэжьэр щы-
техьэкIэ, къыщычи къэ-
хъуу. Абы щхьэкIи къанэр-
тэкъым - щIалэ цIыкIухэм 
мэзым а къыщIаша тIэкIур 
бэзэрым яшэрти, нартыху 
банкIкIэ абы щахъуэжырт. 
Мэтрэ Марурэ махуэ псом 

губ гъуэм итами, етIысэхыу 
 загъэпсэхун хуейуэ ящIэх-
хэртэкъым. Губгъуэ лэжьы-
гъэ хьэлъэм къыпыувэрт 
унагъуэ Iуэхури, сабийхэм 
яхуэщIэн хуей къалэнри.         
А псом къыщыдэхуэм,          
цы лъэ пэд, бащлъыкъ 
ящIырти, ахэри ящэрт - 
зэрып сэуным хэтт. Сыт 
хуэдэ  гугъуехь зэны-                      
сэ гъухэм   къы    здра хьэ-
лIами, зэ гу ры Iуэу, зэдэIуэ-
жу зэ дэп сэуахэщ, зым и 
быныр адрейм ейм зыкIи 
къы кIэримыгъэхурэ, я 
ерыс къыр зэ Iу рылъу, зы 
уна гъуэм хуэдэу.

Ауэрэ зауэри иухащ,      
зэманми хуэмурэ зихъуэ-
жу хуежьащ. Сыт хуэдиз 
гу гъуехь а цIыхубзитIым 
я фэм дэхуами, я  бынхэм 
хуэдэ жылэм дэмысу 
къэп сэуащ.

Зы къуажи щыIэу къы-
щIэ кIынкъым, гъащIэ 
гъуэ гуанэ хьэлъэ къезы-
хьэлIа апхуэдэ унагъуэ 
щыпкъэ хэр дэмысу. 
Апхуэ дэ хэращ адыгэ 
лъэп къым и къежьапIэр 
зыхъу мэр. Си гуапэт, ар 
къы дэкIуэтей щIэблэм 
къагу рыIуэу, я къэкIуэ-
нум и  гъуазэу  яхъумэну.

КIЭБЫШЭ  Лилэ.

Анэл

И нэкIур IэгуитIымкIэ щIи-
хъумауэ Замудин здэгуп-
сысэм, и щIыбагъымкIэ щэхуу 
зыгуэр къыбгъэдыхьэри, и 
нэр щIихъумащ. НэкIум 
 мафIэ къезыдза Iэ щабэ цIы-
кIуитIыр иубыдри, Замудин ба 
хуищIащ, фIыуэ илъагъу и 
пщащэ Дахэнагъуэ зэрыарам 
шэч къытримыхьэу. 

- Сыту Iейуэ ухэплъэрэ, За-
мудин, зыгуэр къэхъуауэ ара? 
- щIэупщIащ Дахэнагъуэ, За-
мудин жиIэнIауэ хунэмыс 
щIы кIэ.

- Ухэплъэнкъэ, укъызэрымы-
кIуэм и щхьэусыгъуэр щыз-
мыщIэкIэ, - жеIэ Замудин, Да-
хэнагъуэ шэнтым игъэтIы-
сурэ. 

Замудин фIыуэ илъэгъуа 
Дахэнагъуэ цIыхубз зэкIуж 
зэкIэлъыкIуэт, вындым хуэдэ 
и щхьэцыр щIым нэсрэ жы-
пIэну едзыхат. ЩIалэ куэд зы-
хукъуэплъ, зэхъуапсэ пщащэт 
ар. 

Зэбгъэдэсащ куэдрэ Заму-
динрэ Дахэнагъуэрэ, зызэща-
мыгъэнщIу.

- ХэкIуэтащ, Замудин, на-
кIуэ, сышэж, армыхъумэ гузэ-
вэ нущ дыдейхэр, - жиIащ Да-
хэнагъуэ. 

- Сэ узэрызигъусэнур яже-
пIакъэ? - щIоупщIэ Замудин.

- ЯщIэ, ауэ сыкIуэжмэ нэ-
хъыфIщ, езгъэлеймэ, сыкъы-
дамыгъэкIыжыххэнри хэлъщ, 
- жэуап етыж пщащэм. 

- Хъунщ, зы дакъикъэкIэ 
умыпIэщIэж, зыгуэр бжесIэ-
нущи, - жеIэ Замудин, шэнт 
зытесыр хъыджэбзым бгъэ-
дигъэкIуатэурэ. - Зы илъэс-
къым икIи илъэситIкъым ды-
зэрызэгъусэрэ. Сэ уэ фIыуэ 
услъэгъуащи, ди гъащIэр зы 
дыгъэщI. КъыздэкIуэ.

Дахэнагъуэ зыри жимыIэу 
къыпыгуфIыкIри, «Сэ нэ-
гъуэщI сыхуей, куэд щIащ а 
пса лъэм сызэрежьэрэ», - жы-
хуиIэу, псалъэмакъыншэу 
сыа рэзыщ къригъэкIыу и 
щхьэр ищIри, Замудин зри-
шэкIащ.

Ещанэ махуэм и пщэд-
джыжьым Замудин Дахэна-
гъуэ къишащ. ХьэгъуэлIыгъуэ 
дахэ иращIэкIащ фIыуэ зэ-
рылъагъуитIым. Япэ махуэм 
щы щIэдзауэ псори абыхэм 
ехъуапсэу жаIэ хъуат: «Я 
насыпщ, сыту фIыIуэу зэры-
лъагъурэ а тIур, зэрогъэпэж, 
игъа щIэкIэ зэфIэкIуэдын-
къым икIи пхузэкIэрычын-
къым». «Куэдрэ екIуэкIыну 
пIэрэ а тIур апхуэдэу зэхуэгу-
мащIэу?» - жызыIэхэри щыIэт.

Апхуэдэу екIуэкIыурэ, зи 
щIа лэгъуэхэм нэхъыжьхэр 
ящхьэщыкIащ, езыхэми зэ-
дагъуэтащ сабиитI: щIалэрэ 
хъыджэбзрэ. Зэщхьэгъусэхэр 
зэдэпсэурт, зыр щIэкIамэ, ад-
рейр ар къыщIыхьэжыным 
пэплъэу. 

ЦIыкIуитIыр нэхъ къэжэп-
хъыу зэмани дэкIа нэужь, 
 унагъуэм псалъэмакъ яIэ 
 хъуащ. Дахэнагъуэ и пщIы-
хьым къыхэхуэртэкъым и 
 унагъуэм пшэ фIыцIэ къыщ-
хьэ щыхьэну, и гъащIэм на-
пIэ зыпIэу зихъуэжыну, пса-
лъэмакъ  гуащIэ  зэгуэр и уна-
гъуэм къыщыхъеину. АтIэми…

Замудин пщыхьэщхьэкIэ 
бзэхыу щIидзащ. Хьэуэ, япэм 
хуэдэу Дахэнагъуэрэ сабий-
хэмрэ яхуэгуапэт, ауэ и лIыр 
зыгуэрым зэригъэпIейтейм, 
япэм зэрыхуэмыдэжым гу 
 лъитат. Сыт апхуэдэм деж 
цIыхубзыр зэгупсысын хуейр, 
езым зыри щыжимыIэкIэ? 
«Дауи, абы цIыхубз щIасэ 
 къигъуэтауэ аращ», - жиIэу 
шэч ищIу гузавэми, зэIусэр 
Iэпыхурей хъуами, Дахэна-
гъуэ зэкIэ зыри жиIакъым, 
зызэтриIыгъащ, уеблэмэ и 
щхьэгъусэм зыкIи зыкъри-
гъэщIакъым. Гупсысэ фIей-
хэмрэ гурыщхъуэ шына-
гъуэмрэ куэд уагъэкIунт? 
БампIэм зримыгъэхьын 
 щхьэ кIэ, дзыхь нэхъ зыхуищI  
и ныбжьэгъу Хьэлимэт дэгуэ-
шащ. АрщхьэкIэ абы и гу-
хэщIым щыдыхьэшхащ ныб-
жьэгъур, ауан хэлъу, и уIэ-
гъэм шыгъу трикIутэу: 

 - Сыт-тIэ уи гугъар, лIы псо-
ри апхуэдэщ, ууейр Iыхьэ     
лей, лъэныкъуэкIэ зыгуэр 
ямы Iэу хъуркъым. ЦIыхухъу-
хэм куэд яхэткъым укъагъэ пэ-
жыну. 

 - Хьэуэ, хьэуэ, сэ си щхьэ-
гъусэр апхуэдэкъым, - ерыщу 
жиIэрт Дахэнагъуэ. - Сэ абы 
фIыуэ сыкъелъагъу, мы ду-
нейм теткъым абы сыкъы зэ-
ригъэпцIэн. 

… Хьэлимэт жиIар зэрыпэ-
жыр и фIэщ хъуну къыхуи-
хуащ куэд дэмыкIыу.

Зэгуэрым Дахэнагъуэ са-
бийхэр и анэм къыхуигъанэу, 
бэзэрым кIуэуэ гъуэгу здыте-
тым, куэд щIауэ и цIыхугъэ 
Жансурэт хуэзащ. ТэлайкIэ 
зэ  дэуэршэра иужькIэ, зэры-
мыщIагъэкIэ абы къыжьэдэ-
хуащ: 

- Уи щхьэгъусэм зы цIыхубз 
щIа къуэ гуэр и гъусэу зы жэщ 
къэмынэу солъагъу. Уэ къеб-
гъэжьащ, армыхъумэ, ар сэ 
зэи бжесIэну си мурадакъым. 
Сэ Замудин и благъэхэр псо-
ри фIыуэ соцIыху.

УпщIэм жэуап иритыну Да-
хэнагъуэ хэта щхьэкIэ, и тэ-
макъыр зыгуэрым щиубы ды-
кIащ, бэуапIэ къримыту. 
«Аращ,  ара  дыдэщ,  си гу-
рыщхъуэр пэж дыдэу къы-
щIэ кIащ. Сыт мыгъуэр си Iэ-
мал, дауэ сыпсэуну адэкIэ? - 
егуп сысырт Дахэнагъуэ унэм 
 кIуэжу гъуэгу здытетым. - 
Хьэуэ, хьэуэ, пэжкъым хэт 
жи Iэри. ФIыуэ дызэры зэ-
рылъагъур куэдым я нэм 

къыщIоуэ, къыдофыгъуэ».
НэпскIэ и губампIэр игъэ-

тIысрэ, сэлам къезыххэм жэ-
уап яримытыфу унэм псын-
щIэу кIуэжащ.

Сыт хуэдэу къемыхьэлъэкI-
ми, абы и лIым зыри жриIа-
къым. Пэплъэрт езым зы-
къиумысыжыным. Зыкъиумы-
сыжми, и гум хуэшэчыну пIэ-
рэ зэгуэмыуду? «Сшэчынщи 
нэхъыфIщ, си щхьэм дзыхь 
хуэсщIыжыркъым, ныкъуэ-
дыкъуэ сыхъумэ, хэт си са-
бийхэр схуэзыпIынур?»

Замудин, япэм хуэдэу, зыри 
жи Iэртэкъым, нэщхъей зэ-
пытт, зы гупсысэ гуэрым           
иIыгът, кIуапIэ къримыту. 
ЗэIусэм псэ хэзылъхьэу щыта 
щIалэр Iэпэлъапэсыст, нэщ-
хъеирилэт. Апхуэдэу щыхъум, 
фы гъуэр, гуауэр, губгъэныр, 
зэ хэзехуэр - псори зэтрихьэри, 
Дахэнагъуэ къыщитхъащ: 
«Пщы хьэщхьэ къэскIэ удэ-
кIыу къэбджэдыхь нэхърэ, са-
бийхэм уадэджэгурэ Iуэху 
сыбгъэщIамэ нэхъыфIт».

Замудин и щхьэгъусэм 
еплъа фIэкIа, зыри жиIа-
къым. Абыи Дахэнагъуэ 
 нэхъри къигъэгубжьащ, икIа-
гъэ Iэджи ирипэсащ, ауэ зы-
гъэгузавэ Iуэху мыщхьэпэр, 
зыукIыр къригъэщIакъым - 
иджыри гугъэрт езым зыкъи-
умысыжыну. Ауэ дэнэт…

А пщыхьэщхьэ дыдэм За-
мудин аргуэру дэкIащ, здэ-
кIуэр къыжримыIэу. Дахэна-
гъуэ, и бампIэр зыщхьэщи-
гъэуну, сабийхэр гъунэгъум 
яхуи шэри, япэмыжыжьэу 
щыIэ жэщ тыкуэным щэхуа-
кIуэ кIуащ. Къигъэзэжауэ 
къы здэкIуэжым гу лъитащ я 
фэтэр щIыхьэжыпIэм деж 
къыщыувыIа машинэм. Абы        
и гум щIыIэ-щIыIэу зыгуэр 
къэкIри, зэщIэувыIыкIащ. За-
мудин абы къикIщ, машинэб-
жэр хуэсакъыпэу Iуихри, 
цIыхубз щIалэ гуэр IэплIэкIэ 
кърихащ. Хуэсакъыпэу ар 
 иIыгъыу щIыхьэпIэмкIэ ягъэ-
защ. Дахэнагъуэ и пIэм ижы-
хьауэ ахэр здэкIуэр зригъэ-
лъагъури, иужькIэ зэуэ зри-
чащ. «Сыт хуэдэ щхьэусы-
гъуэу пIэрэ иджы абы 
къигупсысынур?!» - зэрегъэ-
захуэ Дахэнагъуэ, щIихьауэ 
здэкIуэм. Ахэр фэтэрым 
щIыхьа къудейт, Дахэнагъуэ и 
нэм лъы къытелъэдарэ, ас-
лъэн губжьам хуэдэу, абы- 
хэм щакIэлъысам. Ар сыт 
хуэдэ псалъэмакъми ежьат 
зэхихыну, ауэ и пщIыхьэпIэ 
къыхэ хуакъым Замудин нэщ-
хъыфIэу къыжриIэну: 

- ЗэгъэцIыху, Дахэнагъуэ, 
мыр Сэлисэтщ!

- Уэ укIытэ лъэпкъ узэри-
мыIэжыр сэ куэд щIауэ къэс-
щIат! ИгъащIэкIэ си гугъэнтэ-
къым апхуэдэ дыдэу укъы-
щIидзыну, - жиIэу ар и 
 щхьэ гъусэм кIийуэ жьэхолъэ. 
- КъызжаIауэ сщIэрт узи-
щIысыр. Узыхуэдэр бжесIэнт, 
мы цIыхубзыр мыхъуамэ, уэ 
ущыкIащ, угъэпцIакIуэщ. Уи 
цIыхубз щIасэр сыбгъэцIыху-
ну си унэ къэпшащ. Ебгъэ-
лейуэ къыпщыхъужыркъэ? 
УкIытэр зэрыпфIэкIуэдам 
 нэхъ гъэщIэгъуэныпIэ сиIэ-
къым.

- Ар щхьэ уи гум къэкIыхха? 
Си щIасэкъым, - пищащ За-
мудин и псалъэм. - Дэ дызэ-
тIолъхуэныкъуэщ, дызэ-                   
 дэлъ  хузэ шыпхъущ. Къысхуэ-
гъэгъу, нэхъ пасэу зэрыбжез-
мыIэфар.

- Еплъ, и нэр къижу пцIы 
къысхуеупс, - жьэхэлъащ Да-
хэнагъуэ и щхьэгъусэм. - Уэ 
шыпхъу узэримыIэр псоми 
къызжаIащ, къэгъапцIэ нэ-
гъуэщI зыгуэр. Уэрэ сэрэ 
дызэпыкIащ. 

- Сэращ абыкIэ къуаншэр, - 
псалъэмакъым къыхыхьащ 
пщащэ мыцIыхур. - Сэ фэ 
зэран сыфхуэхъуну сыхуея-
къым, куэдрэ селъэIуащ си 

деж къэмыкIуэну, къыздэ-
мыIэпыкъуну, сызэримыхьэ-
ну... Хуэшэчакъым - ар сэ 
къызгуроIуэ фIы дыдэу, сыт 
щхьэкIэ жыпIэмэ, сщIэрт си 
дэлъхум гу щабэ зэриIэр, 
 зыгуэр сэ щхьэкIэ къызэри-
мыгъэнэнур. Сэ зы закъуэр 
аращ абы мы дунейм щиIэр.

Илъагъури, зэхих псори Да-
хэнагъуэ иджыри и фIэщ 
дыдэ хъуркъым. ПщIыхьэ-
пIэм хэту къыщохъу. Абы зыщ 
и  гум илъыр, зэгупсысыр: 
«Апхуэдэу сыкъагъапцIэу сы-
зыщхьэщагъэкIыну аращ. 
Сы делэ я гугъэщ мыбыхэм. 
СедэIуэнщ ар и шыпхъуу си 
фIэщ ищIыну къигупсысхэм, 
зыхуэзгъэшэчынщи». 

Щым хъуауэ здэщысхэм, 
Замудин паспортитI Дахэ-
нагъуэ и пащхьэ ирилъхьащ. 
Мы дунейм теткъым Дахэ-
нагъуэ и гугъар, ахэр зэщ-
хьэгъусэ зэрыхъуам ири-
гъэплъыну арауэ фIэкIа. И Iэ 
кIэзызхэмкIэ паспорт напэр 
къызэгуихыурэ еплъащ. Абы 
итт зэтIолъхуэныкъуэхэр зы 
махуэм къызэралъхуар, я 
унэцIэри адэцIэри зэрызэте-
хуэр.

- Апхуэдэу зэтехуэу куэдрэ 
къы щыхъу щыIэщ, - жиIащ 
Дахэнагъуэ, илъагъур итIани 
и фIэщ хуэмыщIу. Щымы-
хъужыххэм, Замудин зыри жи-
мыIэу и джанэр щихщ, и блэ-
гъукIэ кIапэм тет анэлыр 
къыщIигъэщри жиIащ:

- Мыпхуэдиз дыдэ и ина-
гъыу, зытет щIыпIэри зэте-
хуэуи къыщыхъу щыIэ? Сэ-
лисэти апхуэдэ анэл иIэрэ а 
щIыпIэм тетмэ, сыт жыпIэ-
нур? 

Замудин жиIар пэжу къы-
щIэкIащ. Дахэнагъуэ Сэлисэт 
и блэгъукIэм тет анэ лыр зэри-
лъагъуу, занщIэу къэпыхьащ. 

Зи гур мамыр хъужа Дахэ-
нагъуэ Замудин зришэкIауэ 
гуфIэгъуэ нэпсыр щIигъэ-
кIырт, Сэлисэт зэрыс гу цIы-
кIум къикIыу абыхэм щабгъэ-
дыхьам. Замудин зыкъи-
гъазэрэ къыбгъэдыхьауэ гу-
фIэжу и Iэблэр зыIыгъым 
еплъмэ, и шыпхъу закъуэу ду-
нейм щиIэ Сэлисэтт.

- Мыр дауэ? Уэ укъэтэджы-
фауэ ара? УзекIуэрэ? - жиIэу 
Замудин илъагъур и фIэщ 
 мыхъуу и шыпхъур зэпе-
плъыхь. 

- Алыхьым и къарур инщ.         
Сэ сыныкъуэдыкъуэу дунейм 
 сыкъытехьами, дохуты рыфI-
хэм саIэрыхьэри сагъэхъу-
жащ. Сэри си фIэщ мы-
хъужым хуэдэщ ар, атIэми ар 
пэжщ, пщIыхьэпIэкъым - на-
хуапIэщ… Къызэрыс кIу хьы-
фыр иджыри къэс къыщIоз-
мыгъэщIар узгъэунэхуну арат, 
Замудин. Иджы шэч къы-
тесхьэркъым анэкъилъху гу-
мащIэу укъызэрысхущIэкIам, 
- и нэпсхэр къыщIож Сэли- 
сэт.

- Ар  дауэ, уи адэ-анэм   щхьэ 
ябзыщIа пхъу сымаджэ 
зэраIэр?! - хузэгъэзахуэр-
къым Дахэнагъуэ.

- Ар икъукIэ Iуэху зэхэзэ ры-
хьащ, уи фIэщ мыхъуным 
хуэдизу. Сабий сымаджэр ин-
тернатым иратмэ, абы щагъэ-
хъужыфыну угугъэ хъуну, ар-
мырамэ, абы гъащIэ имыIэну 
жаIэщ дохутырхэми, абыкIэ 
арэзы къащIат ди адэ-анэр. 
ИужькIэ Iуэхур къызэ ре кIуэ-
кIам иджыпсту зыри ды-
хуеиж къым, абы и пэжыпIэр 
зыщIэхэри дунейм ехыжащ. 
Нэхъыщхьэращи, си шып-
хъур къэзгъуэтыжащ! - жиIащ 
гуфIэгъуэм зэрихьэ Заму-
дин.

Къэхъуар гуфIэгъуэшхуэт 
псом я дежкIи. ГуфIэгъуэ            
тIуащIэт, щащIэт: Дахэнагъуэ 
и щхьэгъусэр къызэрыхуэ пэ-
жым шэч къытрихьэжыртэ-
къым, Сэлисэт узыншэт, и 
унагъуэри игъуэтыжат, Заму-
дин насыпу щыIэм я нэ-
хъыщхьэхэм ящыщ къеуэлIэ-
жат. ГуфIэгъуэ зылъагъужа, 
зи дунейр нэху хъужа а цIы-
хуищым къащыхъурт къы-
щалъхуа махуэр нобэу.

 КЪАРДЭН  Мухьэмэд.

ЩIыуэпсым  пхиша  гъуэгуанэ
модрейхэр бэгъуэн хуейт, щIым и 
щхьэфэр яуфэбгъуу. А зэман жы-
жьэхэм къыщыщIэдзауэ языныкъуэ 
хьэндырабгъуэхэр токIуэдыкIыж, 
нэгъуэщIхэр щIэуэ къоунэху,  дэт-
хэнэми я гъащIэрэ я дуней гъэщIэ-
гъуэнрэ яIэжу.

«Монарх» - аращ зэреджэр Ка-
надэр зи лъахэу къалъытэ хьэн-
дырабгъуэ гъуэплъ дахэхэм. Ахэр 
ин дыдэкъым, я дамитIыр, жыг 
тхьэмпэм ещхьу, хъарпщIэрщ. 
Псом нэхърэ нэхъ гъэщIэгъуэн-
ращи, зы илъэс къэмынэу, щIыма-
хуэр къэмыс щIыкIэ, ахэр а Ищ-
хъэрэ щIыналъэ щIыIэм къыщо-
жьэри, Мексикэ къэралым и бгы -
лъэ щIыпIэхэм мэлъатэ, километр 
мини 5 хъу гъуэгуанэ зэпачри. 

Мексикэм иIэщ Ангангуэо къалэ. 
XVIII лIэщIыгъуэм и кIэхэм абы и 
Iэхэлъахэм куэду къыщагъуэтащ 
дыщэ, дыжьын, гъуаплъэ. Арати, 
щIыпIэм ихъуреягъым цIыхухэр 
 къетIысэкIыу хуежьащ. Яухуэ унэ-
хэр зы архитектурэ мардэ пыухыкIа 
гуэрми тету щыттэкъым - псори 
 зытещIыхьар къуакIэбгыкIэхэмрэ 
егъэ  зыхыгъуэ-дэгъэзеи гъуэ хэм-
рэт. Ахэр къызэрыкIуэ дыдэм 
 хуэ дэу унэхэмрэ уэрамхэмрэ 
яухуэрт. Ап хуэдэу хуэм-хуэмурэ 
зызыужьа, зыми емыщхь теплъэ 
гъэщIэгъуэн зиIэ хъуа къалэрщ    
монарх хьэндырабгъуэхэм кIуапIэ 

ящIар. Сыт щхьэкIэ?
Къалэм пэмыжыжьэу бгым 

 лъагэу зиIэтын щIедзэ, удэкIуеиху 
 нэхъ щIыIэтыIэ хъурэ мэзым хуэ-
кIуэжу. Абы и заповедникхэм 
 къы  щокI нэгъуэщI щIыпIэ узыщри-
мыхьэлIэ «оямели» псей лIэужьы-
гъуэр. Тхыдэ жыжьэм къызэ ры хэ-
щымкIэ, ахэр ацтекхэм яхъумэрт, 
уафэм къеха къару ябгъэдэлъу 
 къалъытэу. Хьэндырабгъуэхэм 
 къагъуэтауэ зыкIэлъыкIуэр а псей-
хэрщ. Зэроубыдри, ахэр псейм          
йопщI, къудамэхэр ерагъыу къыхэп-
лъагъукI къудейуэ, жызум фIэбла 
фIэкIа умыщIэну. Апхуэдэ телъы-
джэм еплъын къудей щхьэкIэ, Ан-
гангуэо къалэр дуней псом и ту-
рист кIуапIэ нэхъ инхэм ящыщ 
 хъуащ, ар зи фIыщIэ хьэндыраб-
гъуэм и сурэтыр дамыгъэу къа-
щтэнри къызыхэкIар аращ. ЩIыуэп-
сым псори зэхуегъакIуэ. Монарххэр 
дунейм тетын, бэгъуэн папщIэ 
щIыпIэ дыгъэпс щIыIэтыIэр, псейр, 
молочай удзыр зэгъусэу яIэн хуейт. 
А щыри, хьэндырабгъуэхэр зэры-
хуейм хуэдэу зэгъэуIуауэ здэщыIэ 
щIыпIэ закъуэр монарххэм щы-
уагъэншэу къагъуэтащ, абыхэм я 
фIыгъэкIэ а щIыналъэми зиужьащ.

 Апхуэдэ щIыпIэхэр мащIэкъым, 
жаIэнри хэлъщ, ауэ мыбдежым 
къэлъытапхъэщ - псэущхьэ къэзы-
лъэ тыхь цIыкIухэмкIэ жьыбгъэм я 

нэхъ мащIэм и къепщэкIэми куэд 
тещIыхьащ, ар дэркIэ гурыIуэ-
гъуейуэ. ИтIанэ, монарххэм къраш-
хэм яшхыр молочай удзым и тхьэм-
пэм и закъуэщ. А псор къа гъуэтын 
папщIэ мазэ бжыгъэкIэ фIэкIа 
мыпсэу псэущхьэ къаруун шэхэм 
апхуэдиз гъуэгуанэр зэрызэпачын 
къаруи къахелъхьэ.

Бжьыхьэр къосри, дыгъэпсыр ма-
щIэ мэхъу, молочайри мэгъуж. Аб-
дежым ахэр псей къудамэм фIэсу 
Iурехри мэжей, гъатхэр къэсу 
щIэжьейхэр къащIэхъуэн хуей 
 хъуху. ИужькIэ Канадэм кIуэжыну 
гъуэгу тоувэ, ауэ псэууэ нэсыжы-
фыр абыхэм я Iыхьэ щанэрщ. ЩIы-
махуэр къызэрысу, аргуэру абыхэм 
 къапоплъэ Мексикэм и дыгъэп-
сымрэ и псейхэмрэ.

ШЭРЭДЖ  Дисэ.

ГъащIэ
 теплъэгъуэхэр Зэнысэгъухэр

Шэрэдж щIыналъэр Къэбэрдей-Балъ-
къэрым щынэхъ ин дыдэщ, республикэм и 
ипщэ лъэныкъуэмкIэ абы и гъунап къэ хэр 
Куржыми Осетие Ищхъэрэ - Аланиеми 
пылъщ. Мыбы щыпсэум и Iыхьэ щанэр 
 балъкъэрщ, адыгэхэм Iыхьэ щанитI 
яубыд. 

ШЭРЭДЖЫР бгылъэ щIыпIэщ. И лъагапIэ 
нэхъ инхэр ипщэмкIэ, куржы лъэныкъуэмкIэ, 
щыIэщ. Абдежращ здэщыIэр «Безенги  
блын» жыхуаIэмрэ метр мини 5 я лъагагъыу 
Кав казым щыIэ къуршиблым щыщу 5-мрэ. 
ЛъагапIэ нэхъыщхьэм зэреджэр «Дых-
тау»-щ» (метр 5204-рэ мэхъу). Райо ным и ип-
щэ лъэныкъуэ псор мэзгъэфIэнхэм, мы -                 
лы лъэхэм яубыдащ, псыежэх куэдми я 
 щIэдзапIэр (Шэрэджыпсри яхэту) абдежщ.

Тхыдэм къыджиIэр

Монгол-тэтэрхэр къащытеуэм, адыгэхэмрэ 
балъкъэрхэмрэ Шэрэдж районым и бгы-
хэмрэ аузхэмрэ я щхьэегъэзыпIэу щытащ. 
Абдежи лъэпкъ-къупщхьэ щыхъужащ. Ады-
гэхэм къуршхэр XVI лIэщIыгъуэм ябгына - 
мэ, балъкъэрхэр бгырысу къинат. XIX лIэ-
щIыгъуэм ику пщIондэ мы щIыналъэр 
къэбэрдеипщхэм яIыгъащ, ауэ Кавказ  зауэм 
иужькIэ Урысей пащтыхьыгъуэм гуа-
гъэхьащ. Совет властыр увыхункIэ, Тэрч 
щIыналъэм хыхьэ Балъкъэр округу ар щы-
тащ. Езы Шэрэдж районыр 1935 гъэм къэу-
нэхуащ. 1944 гъэм Шэрэдж, Хуламо-Безен-
ги  районхэр хыхьэу, Совет район къызэра-
гъэпэщауэ щытащ, ар Шэрэдж щыхъужар 
1994 гъэрщ. 

ЩIыпIэм и дахагъэрщ зыгъэпсэхуакIуэхэр 
абы къэзышэр. Аушыджэр псы хуабэхэр, 
Уштулу къыщыщIэж псы хущхъуэр, уэзды-
гъей жыг лIэужьыгъуэхэм я мэзыр, Гуэл 
щхъуантIэхэр, Шэрэдж псыхъуэр - дэтхэнэри 
гулъытэ зыхуэщIыпхъэщ. Апхуэдэуи мыбы 
щыIэщ XII - XVI лIэщIыгъуэхэм яухуа чэ-
щанэхэри, Хеу псы Iуфэм деж къырым 
къыщыхаIущIыкIа къулъшырыфри.

Шэрэдж псыхъуэр

Къэбэрдей-Балъкъэрым и щIыуэпс хъу-
гъуэфIыгъуэхэм ящыщщ Шэрэдж псы-
хъуэр. Ар Налшык къалэм километр  45-кIэ 
пэжыжьэщ. Абы укIуэн щхьэкIэ, Гуэл 
Щхъуан тIэхэми ублэжын хуейщи, зып лъы-
хьакIуэ къашэхэм абдежи зыщрагъэп-
лъыхь. Псыхъуэм километри 3 и кIыхьагъщ. 
ЦIыхуIэ зэмыIуса а щIыпIэм зыгъэпсэхуа-
кIуэ куэд дехьэх. Ар зэрыщытым хуэдэу 
 яхъумэн папщIэ, 1990 гъэм шыщхьэуIум и 
1-м КъБАССР-м и Министрхэм я Советым 
къыдигъэкIа унафэ №189-м тету, щIыуэп-
сым и хъугъуэфIыгъуэу къалъытауэ щытащ 
 икIи а щIыпIэр нобэ и нэIэм щIэтщ Къэбэр-
дей-Балъкъэрым и щIыуэпс хъугъуэфIы-
гъуэхэр зыхъумэ къэрал кIэзонэ IуэхущIа-
пIэм. Абы и хьэлэмэтагъращи, къыр задэ-
хэр зыщхьэщыт псыхъуэ зэвым псынэпс 
щIыIэхэр къыщыщIож.

Гуэлитхум я щэхур

Шэрэдж псыхъуэм дэт Гуэл щхъуантIэхэр 
къэрал псом щыцIэрыIуэщ. Ахэр я къэунэ-
хукIэкIи я щытыкIэкIи зэмыщхьщ. Ипщэ 
гуэлхэр тIу мэхъу, абыхэм къакIэлъыкIуэхэм 
«Сухое», «Секретное» фIэщыгъэхэр ира-
тащ, нэхъ цIэрыIуэ дыдэу абы яхэтыр Ищ-

хъэрэ гуэлырщ. Япэ гуэлитIыр хъурейщ, 
 метр 18-м нэс я кууагъыу аращ. Ищхъэрэ 
Гуэл щхъуантIэр хы щIыIум метр 902-кIэ           
нэхъ лъагэщ. Абы ит псыр нэхъыбэм 
уэшхымрэ уэсымрэ елъытащи, гъэм и пIа-
лъэ зэхуэмыдэхэм и кууагъри ехъуэж.            
Илъэс псом гуэлым и хуабагъыр градуси      
9-м нос,  и  кууагъыр  метр 368-м (Хыхэр 
зыдж институтым иужьрейуэ иригъэкIуэкIа 
къэхутэныгъэхэм тепщIыхьмэ). Къызэра-
гъэлъагъуэмкIэ, щIы щIагъым къыщIэж 
гуэл  (карстовэ)  нэхъ куу дыдэхэм ар 
ящыщщ, Хорватием я Crveno jezero гуэлым 
и ужькIэ. Гуэл щхъуантIэхэм я псым ап-
хуэдизкIэ ущызэкIэщIоплъри, метр 22-кIэ 
упхоплъыф. 

Абы и къуэкIыпIэ лъэныкъуэмкIэ «Сухое» 
гуэлыр щыIэщ. ЗэрыжаIэмкIэ, ари изу щы-
тащ, ауэ зэрыхуагъэфащэмкIэ, зэгуэрым 
бгыхэр хъейри, псыхъуэр щIы щIагъым 
къыщыхутащ, метри 177-рэ и кууагъыу 
 кумбышхуэ къанэу. И лъащIэ дыдэм метри                 
5 и кууагъыу псы къинащ.

«Секретное» гуэлыр метр 300-кIэ пэ-
жыжьэщ Ипщэм. Дунейр щыщIыIэм абы и 
щхьэр тощтыкI, ауэ гъэмахуэм хуабэр  градус 
18-м нос. Гуэлхэр псори сыткIэ зэщхь жы-
пIэмэ, ар я плъыфэ узыIэпызышэрщ. 
 Бжэндэхъу джэдыкIафэм (голубой) къы-
щыщIэдзауэ щIыху-хужьыфэу тепщIып-
щIыкIыу. ГуэлиплIым псэущхьэ лIэужьы -
гъуэ гуэрхэм ущрохьэлIэ, ауэ Ищхъэрэ 
гуэлым хэсыр псыдыуэ, елыркъэш, бэдж 
щхъухьзехьэ лъэпкъхэм ящыщщ. Зэзэмы- 
зи абы бдзэжьей къуэлэныр (форель) 
 къыхохьэ, ауэ зыщиIэжьэркъым. Псэншэу 
къалъытэ Гуэл щхъуантIэхэм я щэхур нобэ-
хэми щIэныгъэлIхэм къахуэхутэркъым. 

IуэрыIуатэр
тегъэщIапIэ тщIымэ

Гуэл щхъуантIэхэм ятеухуауэ хъыба-
рыжьрэ таурыхъыу икъукIэ куэд дыдэ 
цIыхубэм кърахьэкI. Абыхэм ящыщу нэхъ 
цIэрыIуэ хъуам зэрыщыжыIамкIэ, пасэ 
 зэманым мы щIыпIэхэм Батэрэз нарт лIы-
хъужьыр щыпсэуащ. Благъуэм езауэу, ар 
щыхигъащIэм, псэущхьэ абрагъуэр щIым 
техуэу джалэри, абы и щIагъыр куууэ 
пхырыхуащ. Апхуэдэу Ищхъэрэ Гуэл 
 щхъуантIэхэр къэунэхуащ, абы къыхих 
 тхъуэбзащхъуэмэр благъуэм иджыри къыз-
дэсым къыжьэдих бахъэрщ.

НэгъуэщI зы хъыбарым зи гугъу щащIыр 
пщы гуащэ дахэм и лъагъуныгъэрщ. Абы           
зы щауэ гуэр фIыуэ илъэгъуауэ пщащэм 
къе хъуапсэ пщы бзаджэм къыщищIэм,  
 щIалэр къырым къредзых. Хъыджэбзым а 
гуауэр хуэмыхьу, езыри щыхупIэм йолъэ. 
Абы щIигъэкIа нэпсхрауэ жаIэ щIэншэ 
гуэлым псыр из зыщIар.

Дауэ  хъуами, зи гугъу тщIа гуэлхэр   жьы 
дыдэщ, сыт хуэдиз я ныбжьми пыухы-              
кIауэ зыми жиIэфыркъым. Зэрыхуагъэфа-
щэмкIэ, Ищхъэрэ гуэлым деж бгъуэнщIагъ 
иIащ. Абы къыхэж къуршыпсым къыхахы-
жауэ щытащ пасэрей псэущхьэ жахэр. 
Языныкъуэхэм жаIэ илъэс мелуани 180-рэ 
абыхэм я ныбжьу. 

ГъэщIэгъуэнращи, гуэлым псы ежэх 
хэлъа дэркъым, итIани псым и кууагъым              
зэи зихъуэжыркъым. Езым сыхьэт къэс 
къыхэж псы кубометр 3240-р къыумылъы-
тэххи. Зэ рыхуагъэфащэмкIэ, псыщIагъ 
 бгъуэн  щIагъхэмкIэ абыхэм псы къахолъадэ.

БАГЪЭТЫР  Луизэ.

ПсыщIагъ бгъуэнщIагъхэмрэ
благъуэмрэ я хъыбарыр

Ди  щIыналъэр

ГъэщIэгъуэнщ



 

  Зи макъым
уихьэху уэрэджыIакIуэ

 

Я узыншагъэм 
зэрыкIэлъагъэплъ 

путёвкэхэр


